
Asnemmer  

 

 Ad as -nini tanemmirt tameqqrant i massa Hamdi Naima id-yellan i 

lmendad n leqdic-a,seg tazwara almi yekfa.ad tt-nesnemmer aṭas aṭas ɣef 

yiwellihen-ines d yiseɣtiyen-is,akked d tilin id-tella yid-nneɣ deg yal 

akud. 

Ad nesnemmer massa Ammari ɣef wafud i d aɣ-d- tefka d yibeddi -

ines ɣer yidis-nneɣ.mebla ma ttuɣ massa zidouni i -aɣ d yefkan afus n 

tallelt akked d tegnatin i yelhan i uxeddim.   

Tanemmirt daɣen i yiselmaden  n tesga n tmaziɣt ama d wid i- aɣ 

yesseɣren deg turegt neɣ deg master.  



 

Abuddu 

     

 I yimawlan-iw ɛzizen (baba akked yemma) ; 

 I  wergaz -iw i bedden yid-i deg mkul taswiɛt  

 I wletma katia ; 

I wayetma Belkacem,Hsinou ; 

I yinelmaden iɣran yid-i d yiselmaden n tesga n tmaziɣt 

Ad buddeɣ tazrawt-a tamecṭuḥt. 

     

                                                                    Daouia. 

 

 

 

 

 

 

 

 

 

 

 

 

 

 

 



 

Abuddu 

Ad buddeɣ leqdic-a  

-I wid ɛzizen fell-i aṭas yemma d baba yellan ɣer yidis-iw, ssarameɣ-asen 

teɣzi n leɛmert. 

- I wletma milia, i wayetma mehdi d mohamed ɛzizen fell-i aṭas. 

-I twacult_iw anda ma tella . 

-I yiselmaden d yinelmaden n tmaziɣt n tsadawit n bgayet. 

Yasmina  

Tasnalmudt d tussna izerwen igburen (i d iletthun d tesleḍt n yegburen), tqeddec 

ɣef tɣawsiwin n uselmed d ulmad yerzan tangiwin tiɣurbizin,  teqqen srid ɣer yigburen d 

wassaɣ sɛan yigburen-a d uselmad akked unelmad. 

Aselmed n tmaziɣt deg uɣerbaz azzayri yebda deg useggas 1995, maca yella-d war 

ahilen akked wallalen isensegmiyen, d iselmaden i d -yesnulfan timsirin s ɣur-sen, syin deg 

useggas 1997, Aɣlif n usegmi aɣelnaw yessufeɣ-d ahil i tmaziɣt akked udlisfus n tɣuri,iwumi 

fkan isem « lmed tamaziɣt », almi d aseggas 2003, yettwasbed-d unekmar s tzemmar akken 

ad yesmed, ad yesseɣti tasensegmit s yiswan, dayen  id d- yeglan s ubeddel ameqqran deg 

wahil n uselmed d ulmad n tmaziɣt. 

Deg leqdic-nneɣ nebɣa ad d-nawi awal ɣef yiluɣma n umawal, imi alaɣmu d yiwen 

n wallal n uskazal , i yesseqdac uselmad akken ad iwali ma yewweḍ ɣer yiswan n temsirt 

neɣ xaṭi, ma yella seg tama n yinelmaden alaɣmu yettɛawan-iten deg usnereni n tmussni. 

Tuget  n yiluɣma , ttwaseqdacen ladɣa deg usnerni n tzemmar n yinelmaden ama deg timawit 

neɣ deg tira. 

Ihi , amahil-a yekcem deg unnar n tesnalmudt yerza aselmed d ulmad n umawal deg 

uɣerbaz amezwaru deg uswir wis ukkuẓ. Deg-s ad d-nnadi ma iluɣma n umawal yellan deg 

udlisfus snernayen tizemmar timawalin n yinelmaden .Mi nerra lwelha-nneɣ ɣer yidlisen  i 

d -yewwin ɣef umawal, nufa-d llan yidlisen ɣef usentel-a, nezmer ad d-nebder wid yellan 

deg tutlayt n tefransist : 

      1.Calaque E ,F Grossman,coord, 2000 . Enseignement/Apprentissage du 

lexique ,Grenoble, université Stendhal. 

    2.PICOCHE J. , 1992, Précis de lexicologie française :l’etude et l’enseignement du 

vocabulaire,Paris,Nathan Université. 

       Ma yella deg wayen yerzan imahilen n tutlayt n tmaziɣt i yemmugen ɣef usentel ad naf : 

 

1.   HAMATA Sihem d HAMDI Naima,2013 ,  Aselmed d ulmad n umawal deg uɣerbaz 

alemmas aswir wis ukkuẓ , Tazrawt n master, Tasedawit n Bgayet. 

2. Halim Lynda d Habib Lamia,2015, Tirmad yettwaseqdacn deg tneɣrit n tmaziɣt 

aswir wis kraḍ, i uselmed n umawal ,Tazrawt n master,Tasedawit n Bgayet.. 

 S wakka ur d-nufi ara win iy xedmen amahil s tmaziɣt ɣef uswir wis ukkuẓ n 

uɣerbaz amezwaru. 

Ihi, dayen i aɣ-yeğğen ad nerr tamawt ɣer usteqsi-a : Ma yella iluɣma n umawal 

ssnernayen tizemmar timawalin n yinelmaden deg tneɣrit n tmaziɣt ,aɣerbaz 

amezwaru, aswir wis ukuẓ ? 

Iwakken ad d-nerr ɣef usteqsi-a agejdan nessumer-d snat n turdiwin-a : 

✓ Ahil d warrat n useddu ur fkin ara azal i temsirin n umawal. 

✓ Iluɣma n umawal ssnernayen tizemmar timawalin n 

yinelmaden. 

Nebḍa amahil-a ɣef sin n yixfawen, ixef n teẓri d tesnarrayt d yixef n tesleḍt, 

amezwaru d ixef aẓrayan yebḍa ɣef kraḍ n yiḥricen : 

Deg uḥric amezwaru ad nesbadu awal “ amawalˮ d “tinsiweltˮ , syin ɣer-s ad 

nemmeslay ɣef umgired yellan gar-asen syin akkin , ad d-nawi awal ɣef tezmert d wayen i 

as-d-yezzin n tzemmar akken daɣ ad nesken tarrayin n uselmed deg tneɣrit, rnu ɣer-s ad d-

nemmeslay ɣef yiluɣma n umawal .Γer taggara n uḥric-a awal ad yezzi ɣef tixutert n ulmad 

d uselmed n umawal. 

Ma d aḥric wis sin ad d-yawi ɣef usissen n wammud , s umata nefka-d tibadutin n 

wahil, d umnir n usemres n udlis n tmaziɣt akked  udlisfus akken daɣen i d-nessasen 

tiwuriwin,  d usrus yellan deg udlisfus. 

Aḥric aneggaru d aḥric n tesnarrayt deg-s ad d-nessegzi timental n ufran n usentel , 

iswan n usentel d wallalen i nesseqdec ; d tarrayt i neḍfer i wakken ad d-nerr ɣef turdiwin. 

Ixef wis sin n umahil-a d ixef n tesleḍt, aneggaru-a yebna d yiwen n uḥric,deg uḥric-

a ad neg tasleḍt n warraten unsiben( ahil, amnir n usemres ,adlisfus) s tɣuri talayant i 

warraten-a ad nessiweḍ,ad d-nerr ɣef turdiwin n umahil-a, s uferdis-a ara nessemed ixef n 

tesleḍt-nneɣ. 

Tazwert n yixef 

            Deg yixef n teẓri d tesnarrayt ad d-nawi awal ɣef tmiḍranin tiẓrayanin yerzan 

amahil-a anda ara ad d-yili ussisen-nsent, deg-s daɣen ad d-nessisen tasnarrayt iɣef ibedd 

umahil-a. 

            Aḥric amezwaru yerza aselmed n umawal .Deg tazwara, ad d-nesbadu amawal d 

tinsiwelt ,ad d-nesken amgired yellan gar-asen. Syin akkin, ad d-nmeslay ɣef tazmert 

tamawalant d wayen i -as-d-yezzin d tizemmar taddayin, akken daɣen ad d-nesken tarrayin 

n uselmed deg tneɣrit, rnu ɣur-s ad d-nemeslay ɣef ulaɣmu, ɣer taggara n uḥric-a awal ad 

yezzi ɣef tixutert n ulmad d uselmed n umawal. 

      Aḥric wis sin, d aḥric  n ussisen n warraten unṣiben , deg-s nefka-d tibadutin i 

wahil d umnir  usemres akked d udlisfus, akken daɣen i d nesassen tiwuriwin n umnir n 

usemres d twuriwin n wahil, d usrus yellan deg udlifus. 

            Aḥric wis kraḍ,d aḥric n tesnarrayt, awal ad yili ɣef ufran n usentel, iswi-s, tarrayin 

n ugmar n wamud akked tarrayin n tesleḍt-is; 



 

 
 

  

 

 

 

 

 

 

 

 

 

Aḥric amezwaru : 

Aselmed n umawal 

Tazwert  

          Deg uḥric-a amezwaru ad d-nesbadu kra n tmiḍranin teẓrayanin i yeqqnen ɣer usentel  

n umahil-a,deg tazwara, ad d-nefk tibadutin n «  umawal d tinsiwelt ». rnu ɣer waya, ad d-

nawi awal ɣef umgired yellan gar umawal d tinsiwelt. Syin akkin ad d-nefk tabadut n 

“tezemmert tamawalant”, seg tama-nniḍen ,ad d-nemeslay ɣef tarrayin n uselmed n umawal 

(tanalkamt, tamsudut.),mi nekfa seg tarrayin n uselmed , ad yili wawal ɣef ulaɣmu, deg-s 

daɣ, ad d-nesken taɣessa ɣef wacu yebna ulaɣmu n umawal, d wazal n ulaɣmu n umawal, 

akken daɣen ad d-nessisen tasensseka n ulaɣmu n umawal, ɣer taggara ad d-nemmeslay ɣef 

tixutert n ulmad d  uselmed n umawal 

1.Tibadutin n “umawal” 

Awal “amawal”yekka-d seg wawal “Lexis”,d aferdis gar  

yiferdisen n tutlayt. 

         “ Amawal” d tamidrant yerzan aṭas n taɣulin, ɣef waya ugtent tbadutin 

yettunefken i wawal-a, nefren-d kra deg-sent, ad d-nebder gar- asent: 

Deg taɣult n tesnilest amawal yemmal-d : 

          Wagner i d-yessegzan amawal:« D tagrumma n wawalen neɣ n wallalen s wayes 

iɛeggalen  n yiwet n temɣiwent tasnilsant tmeslayen deg ugar-asen.»1٭ 

          Deg tbadut-a, ad d-negzu  yemmal-d aɣbalu i icerken imdanen yettmeslayen yiwet 

n tmeslayt, iwakken ad ten- sxedmen deg teywalt. 

          Akken daɣen asegzawal ameqqran n Larousse , yesegza-d Amawal «D agraw n 

wawalen n kra n temɣiwent tutlayant i yettuneḥsaben am kra n uferdis id -yeskaren tangalt 

n tutlayt-nni i yettilin d tamadwant. »2٭ 

          Amawal d aferdis yesɛan azal, imi ibedd ɣef tangalt n tutlayt. 

Ma yella deg taɣult n tesnalmud “ amawal” yemmal-d : 

       « Amawal d agraw n tayunin id yessudusen tinsiwal n tutlayt n temɣiwent tamutlayant 

n ugraw inmetti neɣ n yiwen umdan.» 

 Amawal d umuɣ n wawalen iɣef tbedd tutlayt n yimdanen deg yiwet n temɣiwent tutlayant. 

          Asegzawal  Robert yefka-d tabadut-a :« D agraw ur nesɛi tilisa akk d yiferdisen ur 

nettbeddil deg tutlayt , yettuneḥsab s wudem amadwan am yiwen n  yisger i d-ixeddmen 

tangalt i tutlayt-nni.»1 ٭ 

 
 L’ensemble des mots au moyen desquels les membre d’une communauté linguistique communiquent »٭

entre eux». 
1WAGNER R L,1967 ,«Les vocabulaires français»,Paris ,Librairie Marcel Didier ,asb.17. 

 Ensemble des mots formant la langue d’une communauté et considéré abstraitement comme l’un des»٭

éléments constituant le code de cette langue .» 
2Le grand Dictionnaire Larousse deg BENSALEM N d KAMIL Kh,2007,«L’enseignement-apprentissage du 

lexique: comment faire acquirire un vocabulaire actif chez l’éléve de 4A.M», Tazrawt n Master,Université 

Larbi Ben M’hidi, Oum El Bouaghi,asb.8. 

 Ensemble indéterminé des éléments signifiants stable, d’une langue, considéré abstraitement comme une»٭

des composantes formant le code de cette langue» . 
 3ROBERT Jean Pierre,2007,« Dictionnaire de didactique du FLE»,Paris ,OPHRYS ,asb.800. 

           Amawal dayen ur nettfaka,dayen ur nesɛi tilisa, dayen ur d-nettbin , s uferdis-a ara 

nẓer tangalt n tutlayt-nni. 

          Ilmend n tbadutin-a, amawal d agraw n wawalen icerken akk imdanen n yiwet n 

temɣiwent tamutlayt,d tagruma n wawalen iseqdacen wid yettmeslayen yiwet n tutlayt. 

2. Tibadutin n “tinsiwalt” 

 Deg wayen yezrin , nesbadu-d dacu i d amawal , deg wayen i d -iteddun ad d-nmeslay 

ɣef “ tinsiwalt”. 

         Tinsiwalt d yiwen n uḥric yellan deg umawal s yes-s i yettmeslay umdan mi ara yili 

deg tegnit n teywalt,imi aferdis-a yesɛa tixutert, aṭas n yimussnawen yerran lwelha ɣer-s. 

         Ilmend n CALAQUE E, tinsiwalt temmal-d: « Asegzawal id-yettaken awalen n 

tutlayt , neɣ d adlis i uselmed n wawal.»1٭ 

         S wakka ad negzu tinsiwalt d asegzawal id d- yellan akken ad d-yefk ala awalen n 

tutlayt neɣ n udlis n uselmed izerrwen awalen. 

         Akken daɣen tinsiwalt d agraw n wawalen i yessemras kra n  yimsiwel deg umawal-

is , iwakken ad t-yessexdem deg teywalt tuzzigt, akken i d-tenna Picoche J,«Tinsiwalt d aḥric 

uzzig n umawal n umdan.»2٭ 

         Γef waya, nezmer ad d-nini akken tinsiwalt d aḥric deg umawal n tutlayt i yezmer 

umdan ad t-yessin. 

         Tinsiwalt tebḍa ɣef snat n tewsatin d ti: 

2.1.Tinsiwalt turmidt (actif) 

Tinsiwalt turmidt sumata  teskanayen tinsiwal i yezmer ad yessexdem umdan  

  Md: sumata anelmad issel i kra n wawal deg kra n tutlayt taberranit, igezzu, iseɛu tazmert 

ad tt-yessexdem mi ara d -yettmeslay. 

          Dayen i d-yesegza NIKLAS-SALMINEN A yenna-d: «Temmal-d awalen i d -

yessenfalay kra n umdan.»3٭ 

 
 Le vocabulaire désigne a l’origine un dictionnaire succinct qui ne donne que les mots essentiels d’une »٭

langue ou un livre d’enseignement consacré a l’étude des mots.». 
1Calaque E d Grossman F,2000,«Enseignement/Apprentissage du lexique»,Université Stendhal,asb.37. 

 .«.Le vocabulaire est la réalisation d’une partie précise du lexique individuel»٭
2 PICOCHE J,1987,«Précis de lexicologie française : l’étude et l’enseignement du 

vocabulaire»,Paris ,Nathan,asb.44. 

 «Il présente les mots produits souvent par un sujet parlent donné»٭

          Akken daɣen it i d-yessasen BAZIN J M :«D tagrumma n wawalen i yessexdam 

umdan dima i teywalt ama s tira neɣ s tmenna.»4٭ 

          Da, ad d-negzu d awalen-nni i yessexdam neɣ i d- yessenfalay umdan di taywalt n 

yal ass mi ara ad d-yaru kra neɣ mi ara ad yettmeslay. 

2.2.Tinsiwalt tattwaɣt (passif) 

       Tinsiwalt tattwaɣt teskanay-d agraw n wawalen d tenfaliyin i igezzu umdan mi 

ara d- isel neɣ mi ara d -iɣer maca ur ten-isexdam ara neɣ ur yettemlil ara tignatin n ulmad 

ara t-yeğğen ad d-yaɣ tanumi d wawalen-nni d tenfaliyin-nni, akken id-yenna NIKLAS-

SALMINEN A: « D win id yemmalen awalen i yezmer ad yegzu umdan anamek-nsen , maca 

ur yuɣ ara tanumi isexdam-iten deg teywalt-is.».5٭  

       Amawal d lsas n tutlayt deg-s i d- negmer timussniwin icudden ɣer tutlayt, angaru-

a yezdi akk imdanen n yiwet n temɣiwent tutlayant yettmeslayen yiwet n tutlayt, deg tegnatin 

yemgaraden, akken daɣen ad d-naf tinsiwalt d aḥric deg umawal terza yal amdan ɣef waya 

ad d-naf llan imussnawen i yessemgaraden gar snat n tmiḍranin-a 

3.Amawal/tinsiwalt 

            Tazrawt-a terza amawal yessfek ad d-nebder amgired yellan gar tamiḍrant n umawal 

akk tinsiwalt, deg unnar n uselmed ad naf ttwaseqdacent i snat maca yella umgired gar-asent,  

           Amawal d aḥric n tutlayt iḥerzen akk awalen n tutlayt, ma  tinsiwalt d aḥric kan n 

umawal n tutlayt i yezmer yal amdan ad- t -yessin . 

           Ilmend n RAZAFITSIARAVONA Ch:« Amawal igmer-d akk awalen n tutlayt iɣ-

yettağğan ad nemeslay wa ad nemsefham, ihi ijmel akk tinsiwal yettuseqdacen. Ma yella d 

tinsiwalt tella-d ddaw n umawal yeskany-d ala awalen i yesexddam umdan deg yinaw 

uzzig.»1 ٭ 

 
3 NIKLAS-SALMINEN A,1997,«La lexicologie»,Paris,Collection Cursus, Armand Colin,asb.28. 

 .«Désigne l’ensemble des mots que vous utilisez règulièrement pour communiquer par l’écrit ou par l’oral»٭
4 BAZIN J M,2008,«Des méthodes et des exemples de bonne copies»,Paris, De Bœck,asb.53. 

 Il désigne les mots que le locuteur peut comprendre leur sens, mais qu’il n’a pas l’habitude de les»٭

employer dans ses communication». 
5 NIKLAS-SALMINEN A,1997,kif-aɣ, asb.28. 

 ,Le lexique contient tous les mots complets d’une langue qui nous permettent de parler et se comprendre »٭

donc,contient tous les vocabulaires utilisés.Quant au vocabulaire,ce dernier n’est qu’un sous ensemble du 

lexique qui désigne seulement les mots utilisés par l’individu dans un énoncé précis pour s’exprimer». 
1 RAZAFITSIARAVONA C, 2001,«Travailler les outils de la 

langue :Pourquoi ?Comment ?»,MADAGASCAR ,INFP, Agence universitaire de la francophonie, asb.18. 

           Amawal d tagruma n wawalen i yellan deg yiwet n tutlayt, ma tinsiwalt  tella-d s 

umawal, temmal-d awalen i yesseqdac yal amdan deg tegnit n teywalt. 

            Ilmend n TREVILLE d DUQUETTE :« Tinsiwalt n tutlayt tettwasbadu-d am 

ugraw adday n umawal n tutlayt, tinsiwalt tesɛa tayunin tisnamkanin i yettilin deg yinaw.»1 ٭ 

            Tinsiwalt tettuɣal ɣer yinaw, tinsiwalt d agemmuḍ n umawal, d aḥric deg umawal 

imi amawal yejmel tayunin timawalin n kra n tutlayt. 

            Ilmend n tbadutin-a, amgired gar umawal d tinsiwalt yettili-d deg usatal, tinsiwalt 

tettnadi ɣef usatal, ma yella d amawal ad t- naf d awalen i yellan berra i usatal, ɣef waya 

tinsiwalt tettuḥwaj imsiwel d yinaw. 

4. « Tazemmert tamawalant »  

           Asentel-nneɣ yewwi-d ɣef umawal,yessefk ad d-nemmeslay ɣef“ tazmert 

tamawalant”,maca send annect-a, ad d-nessegzi deg tazwara dacu i “tazmert”sumata. 

4.1. Dacu id tazmert ? 

            Awal « tazmert» sumata yemmal-d asdukkel gar tmussniwin timaynutin i yesɛa 

umdan  iwakken ad d-yexdem kra n leqdic,sumata tazemmert tesddakal tamussni tigin i d-

yemmalen tussna n wallalen ara aɣ-yeğğen ad d-nexdem kra n tzziwet, akken daɣ ad naf 

tesddakal tamussni tilin i d-yemmalen akettur n uwalem n tegnatin yemgaraden d useggem 

n tikli ilmend n twuri d tulmisin n ugama, d isrusen n tegnit, d ssenf n yimsiwal.  

           Γer ROBERT J P : « Tazmert d tamussni neɣ d akettur yettwasnekwan deg kra n 

taɣult tamaẓlayt »*2 

4.2 Tabadut n Tezemmert tamawalant 

Amawal yesɛa azal meqqren deg usnerni n tutlayt ama dayen yerzan timawit neɣ tira s 

wakka tazemmert tamawalant tesɛa tamlilt deg teywalt.Tazemmert -a d aseqdec d gezzu n 

tayunin timawalin n tutlayt . 

 
 Le vocabulaire d’une langue est défini comme un sous ensemble du lexique de cette langue. Le»٭

vocabulaire est composé d’unités sémantique qui s’actualisent dans le discours». 
1 TREVILLE M C d DUQUETTE L,1996,«Enseigner le vocabulaire en classe de langue»,HACHETTE , 

Paris ,asb.12. 

* « Une connaissance au une capacité reconnu dans un domaine particulier. ». 
2 ROBERT J P,2008, « Dictionnaire pratique de didactique du FLE. »,Paris,OPHRYS,asb.38. 

           Ilmend n usegzi i d-yefka TREVILLE M et DUQUETTE L : « D tazemmert n 

useqdec n wawalen n tutlayt . »*1 

           Deg tbadut talqayant n tezmert tamawalant i tefka NISUBIRE P :«Ur tettunḥsab 

ara kan d assaɣ n wawalen kan i yeqqnen taɣulin-nniḍen n tutlayt. daɣen zemren ad d-ilin 

qqnen daɣen akk d yidles.»*2 

          Tazemmert  n umawal tin yettwasseqdacen s waṭas deg uselmed n tutlayt, acku 

talɣiwin yemgaraden n umawal ttuneḥsabent am umawal amatu ad yemtawan d wayen 

yessen umdan neɣ sumata anelmad n tutlayt . 

          Γef waya, nezmer ad d-nini tazmert tamawalant d aseqdec n wawalen d tenfaliyin 

n kra n tutlayt akken iwata ilmend n ussiweḍ n unamek usdid.                              

 ihi aselmed n tzemmert tamawalant yettili-d s uselmed n tzemmert tasnilsant akked 

tzemmert taywalant. 

4.2.1Tazemmert tasnilsant 

         Temmal-d aḍdaf n tutlayt ,tessutur afran n umawal iwatan i yeqqnen ɣer yillugan n 

tjerrumt iwatan iwakken ad yettwasenfali s tmenna neɣ s tira. Akken daɣen d tagruma n 

tzemmar i yettakken tagnit i usenfali deg tutlayt tayemmat neɣ deg tutlayt taberranit, tid i d-

yellan ilmend n twuriwin-a: ɣer,aru,mmeslay,ssel. 

 

4.2.2. Tazemmert taywalant 

         D tin i yessnarnayen ɣer unelmad tazemmert-is taywalant ,d tazemmert-nni n kra n 

umsiwel deg usenfali akked tinawt. 

4.2.3.Tazemmert tasnamkant 

Tasnamekt d afurek n tesnilest i izerrwen umnik ,tettak-d ayen ara yilin d tinayt,tesɛa 

iswi, tzerrew assaɣen i d-yettilin gar wawalen, anda yettunḥsab wawal d agraw n wawalen 

 
* « La compétence lexicale est la capacité a manipuler les mots. ». 
1 TREVILLE M C.DUQUETTE L,1996, « Enseigner le vocabulaire en classe de langue FLE »,Paris, 

Hachette ,asb.191 .  

* « La compétence lexicale se définit non seulement par le réseau de relations que le vocabulaire entretient 

avec les autre disciplines de la langue, mais aussi par son interaction avec la culture. ». 
2 NISUBIRE P ,2002 , « La compétence lexicale en Français  langue seconde stratégies et activités didactique 

EME », asb.20,uṭ 20-26. 

yesɛan anamek, yal awal yesɛa assaɣ d win nniḍen, gar wassaɣen-nni ad naf: 

aknawen,imgdawalen,tagetnamka,... 

          Swakka nezmer ad d-nini tazemmert tamawalant tesɛa tamlilt tamenzut deg taywalt 

tutlayant. Imi amdan mebla tazemmert tamawalant ur yezmir ara ad yessiweḍ ɣer tzemmert 

tasnilsant,tasnamkant,taywalant.Deg unnar n uselmed d yiwet gar tzemmar i yessfek 

unelmad ad yessiwḍ ɣur-s. 

5.Tarrayin n uselmed n umawal deg tneɣrit 

           Aselmed n umawal ara yɛiwnen anelmad deg tneɣrit yewwi-d ad ibedd ɣef kra n 

tarrayin ara yefken afus n tallelt.S umata tarrayin-nni d tarrayt tanelkamt akked tarrayt 

temsudut 

5.1.Tarrayt tanalkamt 

             Tarrayt-a d tin yettilin neɣ yettruḥun seg umatu ɣer usdid anamek n waya seg 

yilugan ɣer yimedyaten, aselmad ad d-yefk ilugan n temsirt syin yettili-d usnas n yilugan 

sɣur inelmaden, i d -yefka uselmad di tazwara,dayen i d-yenna SOUZADASILVA C:« 

Tarrayt tanelkamt,  tettruḥu seg yillugan ɣer yimedyaten.»1٭ 

             Md: Iknawen : d sin neɣ ugar n wawalen mgaraden deg tira sɛan yiwen n unamek, 

Imedyaten: Ṭlam= talest 

                   Ticert= tiskert 

                   Aqadum= udem 

            Tarrayt-a n uselmed yettruḥun seg yilugan ɣer yimedyaten , temgaraden ɣef 

tarrayt tamseglut. 

  5.2.Tarrayt tamseglut 

Tarrayt-a d tin yemgaraden ɣef tarrayt-nni i d-nebder, tarrayt tamsudut d tin yettawin 

anelmad ad d-yaf netta s timad-is ilugan n temsirt s yimedyaten ara as-d-yefk uselmad ɣer 

tazwara n temsirt, ilmend n MESSIER G:«Teggaren anelmad deg tegnit anda ara yaweḍ ɣer 

yiswi n temsirt neɣ ad yelmed iman-is neɣ akked yinelmaden-nniḍen.»2٭  

 
 .«La démarche déductive va des règles aux exemples »٭
1 SOUZADASELVA C,2011,« Atelier pour une démarche inductive dans l’enseignement de la grammaire en 

FLE»,actes du 22ème colloque pédagogique de l’alliance française de Sao Paulo,asb.2 . 

 «.Est celle qui place l’éléve dans une situation où il s’approprie par lui-même ou en coopérration»٭
2 MESSIER G,2016,«Démarche déductive ou inductive ? Là est la question!» deg les méthodes pédagogique, 

asb.75,uṭ 74-57.  

Inemgawalen : d awalen  yesɛan inumak yemgaraden  

 

             Imedyaten : akal ≠ igenni 

                                 azɣal≠ asemmiḍ 

                                 sdat≠ deffir 

                                 nnig≠ ddaw 

           Snat n tarrayin-a n uselmed d tid yettaken afus n talellt i uselmad deg tneɣrit n 

tutlayt deg uselḥu n tirmad n ulmad i as-d-yettunfken deg udlisfus. 

6.Aselmed n umawal s yiluɣma 

           Deg udlisfus ttilint-d aṭas n tirmad n ulmud gar-asent ad naf tirmad n umawal. 

Tineggura-a d tid yesɛan azal deg ulmad n tutlayt, d nutenti i yettsemmiden iswan n temsirt. 

Daɣen bennunt-d timussniwin n unelmad ɣef waya alaɣmu d yiwen n wallal i d-yellan 

ilmend n usnerni n tussna n yinelmaden, akken daɣen d allal n uskazal i d-yellan iwakken ad 

d-yerr ɣef kra n wugur imi yettağğa inelmaden ad issinen tutlayt ugar ama tayemmat neɣ 

taberranit . 

             “Alaɣmu” d tawil i yessemras uselmad iwakken ad iwali tizemmar n yinelmaden 

anda iwḍent am wakken i d-yenna REUTER Y:« Iluɣma d yiwet gar termad yettwasnen ugar 

deg akked berra n tneɣrit,llan tixutert tameqqrant deg uselmed-almad neɣ deg uskazal»1٭ 

             Swakka, ad d-negzu alaɣmu d win yesɛan azal deg taɣult n uselmed d ulmad n 

tutlayt, acku d win yettusemrasen iwakken ad d-immel aswir n yinelmaden, d almad-nsen 

ara ten-yeğğen ad sɛun tizemmar tutlayanin. 

             Deg unamek-a ad d- naf deg usegzawal n Larousse :« D armud yeddsen,amsasan , 

amgani, i yettağğan ad yesnarni iketturen n umdan deg kra n taɣult.»2٭ 

 
 Les exercices sont une des activité les plus répondue dans et hors de la classe,ils ont une importance»٭

considérable dans l’enseignement-apprentissage et/ou dans l évaluation ». 
1 REUTER Y,1996,«Fabriquer des exercices», deg revue de didactique et de pédagogie du 

français,asb.165,uṭ24. 

 Activité spécialement structuré, adapté, qui permet de développer les capacités de quelqu’un dans un»٭

domaine». 
2 Dictionnaire de Larousse, Deg UWIZEYE M-L ,2011,«Les exercices de grammaire et le développement de 

la compétence communicative :une typologie», Tazrawt n Master,OSLO,Varen,Universititetet ,asb,29. 

             Ilmend n waya ad d-naf allal-a d win yettwasudsen ilmend n kraḍ n tsekkiwin: 

tamelmadt, agbur, tarrayt. 

 

7. Taɣessa n ulaɣmu n umawal 

             Alaɣmu d yiwen n wallal n usileɣ n tussna ɣer yinelmaden yettili-d ɣer taggara n yal 

tamsirt n umawal. Sumata alaɣmu n umawal d win yesɛan taɣessa iɣef ibedd. 

              Γer VIGNER G alaɣmu d win ibedden ɣef kraḍ n yiḥricen : Tamelmadt, agbur , 

tarrayt.1 

7.1 Tamelmadt 

             Tamelmadt deg unnar n uɣerbaz tesɛa azal deg ulmad n tutlayt yal tamelmadt ara d-

yettunefken deg tneɣrit tella-d ilmend n yiswi-s. 

               Ilmend n CUQ J P yenna-d :« D inaw i d-yellan i tigin n kra n urmud.»2٭ 

 Ad d-negzu tamelmadt d tin yettawin anelmad ad d-yefk tiririt ɣef ulaɣmu, ɣef waya nezmer 

ad d-nini alaɣmu ibedd ɣef tmelmadt, d yiwen n uferdis agejdan i yettwelihen inelmaden deg 

leqdic i d-asen-yettunfken. 

Amedya seg udlisfus n uswir wis ukkuz aɣerbaz amezwaru:3 

         -Err yal tafyirt ddaw tugna i as-iwulmen. 

7.2 Agbur 

Dayen i d-yessisinen tussna iɣef i d-yewwi ulaɣmu deg unamek i d-tenna UWIZEZE 

M L:« Agbur yeskanay-d armud-nni ara xedmen yinelmaden, Md: aḍris ara neččar, tifyar 

ara nsileɣ, imeyagen ara nesefti.»4٭ 

7.3 Tarrayt 

        Tarrayt d tin yettɛawanen anelmad ad d-yerr ɣef ulaɣmu d tin ara iẓer unelmad iwakken 

ad yili useḍru n ulaɣmu. 

 
1 VIGNER G ,1984, deg UWIZEYE M L ,2011,bdr.ya, asb.31 

 .«.Discours visant la réalisation d’une tâche »٭
2 CUQ J P, 2003,bdr.ya,asb.31 . 
3 Adlisfus n uswir wis ukkuz aɣerbaz amezwaru,2018,asb.93. 

 Il contient l’activité langagière à faire comme, par exemple: un texte à trous, des mots à remplire, des»٭

phrase à transformer,des verbes à conjuger». 
4 UWIZEYE M L,2011,bdr.ya,asb.31. 

             Γer taggara, nezmer ad d-nini alaɣmu d tagnit anda inelmaden bennun-d tussna-nsen 

aya s tuɣalin ɣer kraḍ n yiferdisen igejdanen iɣef ibedd ulaɣmu: tegzi n tmelmadt, tegzi n 

ugbur, asnas n tzemmar i tririt ɣef ulaɣmu. 

 

8.Azal n ulaɣmu n umawal 

Deg yal tutlayt akken tebɣu tili iluɣma n umawal sɛan azal d ameqqran imi d allal i 

yesseqdac uselmad i uskazal n yinelmaden-is, akken daɣen iluɣma d wid i yettɛawanen 

inelmaden deg usnerni n wawalen n tutlayt-nsen, akken i d-tenna UWIZEYE ML alaɣmu:«D 

armud asnarray i yettɛawanen deg umhaz n tzemmar n kra n umdan deg kra n taɣult.» 1٭ 

               Ad d-nernu ɣer waya alaɣmu d  win i yettakken tagnit i yinelmaden ad smersen 

timussniwin-nsen i d-lemden deg ulmad-nsen, akken i d-ysegza usegzawal n  Larousse 

alaɣmu:« D yiwen n leqdic yerzan inelmaden iwakken ad smersen timsirin-nsen.»2٭ 

               Ilmend n waya nezmer ad d-nini iluɣma n umawal d wid i yessnarnayen tizemmar 

timawalin n yinelmaden, d yiwen n wallal asensegmi. 

9.Tisekkiwin n yiluɣma 

Mgaraden-t tsekkiwin n yiluɣma n “umawal” ilmend n yimussnawen. Deg uḥric-a ad 

d-nessisen tasensekka i d-yessumer Cuq Jean Pierre1 

9.1.Iluɣma n ufran n tririt yelhan(QCM) 

D afran n yiwet n tririt gar waṭas n tririyin yecḍen, aya yesishil taɛekemt i unelmad 

akken daɣ yettak-as ixef lxiḍ iwakken ad yessiweḍ ɣer tririt. 

Amedya:  yidir, yebɣa ad isel i tneqqist 

- N yizem d wuccen 

- N yizem d yikerri 

- N yizem d umcic. 

9.2.Iluɣma s yilmawen 

 
 Activité spécialement structurée, adapté, qui permet de développer les capacittés de quelqu’un dans un»٭

domaine.» 
1 UWIZEYE M L,2011,bdr.ya,asb.29. 

 .«Travail donné à des élèves en application des cours»٭
2 Dictionnaire de Larousse,2010, Paris, 21rue de Mont parnasse, 75283,asb.316. 
1 Cuq J P,2003,bdr.ya,asb.94. 

Deg ulaɣmu-ya, yessuter seg unelmad ad yeččar ilmawen yellan deg tefyirt s wawalen 

iwulmen . 

Amedya: smed yal tafyirt s wawalen i as-iwulmen: leɛqel, waman, tgelliwin 

- Tettbedil anawen n .......... 

- Sew litra d uzgen n ..........,yal ass 

- Ilaq ad teččeḍ s ............. 

9.3.Iluɣma n tuqqna 

Deg ulaɣmu-ya, ttilin sumata sin n wumuɣen yessefk ɣef unelmad ad yeqqen awal-a 

ɣer wawalen yellan deg wumuɣ-nniḍen. 

Amedya: Qqen yal tiremt n wučči ɣer tallit n wass i as-iwulmen 

Tiremt n wučči Tillay n wass 

-imensi 

-tagemgimt 

-imekli 

-tanant 

-azal 

-tameddit  

-tanezzayt 

-iḍ 

 

9.4.Iluɣma n turart 

               Iluɣma-ya ttwaseqdacen s waṭas i uselmed n tutlayin, i usedhu, acku turart tesɛa 

azal meqqren deg ulmad,uraren yettwasnen d wid s umata i yeqqnen ɣer unnar n tmedya  

Amedya:  turart s  wawalen, timsaɛraq: D acu i d anamek n tenfalit-a: 

Iteddu  ɣer sdat ,ur yelsi acerṭiḍ,ur tineq uṣemmiḍ ,ur tineq ukkuffir .D acu-t ? d acu-t  

9.5.Iluɣma n wakaz 

         

10.Tixutert n ulmad d  uselmed n umawal 

Amawal yesɛa azal d ameqqran deg yal tutlayt acku yettunḥsab d aferdis agejdan n 

tutlayt imi fell-as i tbedd,akken daɣ yessefk ad yili uselmed n umawal d tayunin yeqqnen 

ugar-asent s wassaɣen n yinumak imi amawal ilmend n TREMBLAY: « Tagruma yeqqnen 

anda  yal awal ikcem deg wassaɣ n unamek ukris akk d wiyiḍ.»1٭ 

              Ilmend n yinefkan n tasnilsimant deg wayen yerzan almad n umawal, 

sɛaya n yiferdisen n umawal imaynuten d usexzen-nsen deg wallaɣ ilaq ad yili yeqqen 

susnulfu n wassaɣen. 

              BOGAARDS  s tama-ines yenna-d:« Aselmed n umawal yessefk ad ibedd ɣef 

wassaɣen ara  d-yilin gar  yisental imaynuten akked   tmussniwin i yesɛa ya unelmad.» 2٭ 

Amenzay amezwaru i yettɛawanen almad n umawal d timegleyt n uḥeffuḍ n wawalen 

imeynuten , tawennaṭ n twacult akk d uselmad i yettaken i unelmad aram i ulmad n wawalen 

imaynuten , amenzay-nniḍen yettekkin deg ulmad n umawal d asnager n tmaskant n wawalen 

deg usatal yemgaraden. 

              Almad n wawalen yessefk ad ttwaslemden  d awalen qqnen deg ugar-asen mačči 

msefraqen, aselmed n umawal yettili sumata ɣer wid yesɛan tikti ɣef tutlayt, aselmed-a yella-

d d ajenṭaḍ n termad-nniḍen imi yettuneḥsab d agejdan am tɣuri. 

 

 

 

 

 

 

 

 

 

 
 Ensemble structuré ou chaque mot entre dans une relations de sens plus ou moins complexe avec les»٭

autres». 

 
1TREMBLAY O ,2009 ,deg  LAVOIE C ,2015, «Trois  stratégies efficaces pour enseigner le 

vocabulaire :une expérience en contexte scolaire innu»,deg revue canadienne de linguistique 

appliquée,asb.3,uṭ 1-20. 

 L’ensignement lexical doit viser à établir des liens multiples entre les items nouveaux et les connaissances»٭

antérieures de l’élève». 
2 BOGAARDS P,1994,  deg LAVOIE C ,2015,kif-aɣ,asb.3,uṭ 1-20. 

Taggrayt 

                 Deg uḥric-a, nemmeslay-d ɣef umawal, deg-s nesken-d tizemmar ɣef wacu i 

yebna akked tarrayin uselmed-ines deg tneɣrit, syin ɣer-s nemmeslay-d ɣef yiluɣma n 

umawal ama dayen yerzan taɣessa neɣ azal akken daɣ nessasen-d tisekkiwin n yiluɣma n 

umawal, ɣer taggara nemmeslay-d ɣef tixutert n ulmad d uselmed n umawal. 

 

 

 



 

 
 

 

 

 

 

 

 

 

 

 

Aḥric wis 2 : Asissen n warraten 

unṣiben 

Tazwert  

       Leqdic -nneɣ yerza iluɣma n umawal,yessefk ad d- nesbadu arraten-a, ad d – nessegzi 

tixutert i  sɛan deg unnar n uselmed. 

 Deg tazwara,ad d- nesbadu ahil,syin akkin amnir n usemres n udlis n tmaziɣt( arrat n 

useddu) . 

Ɣer taggara,ad d- nefk kra n tbadutin yerzan adlisfus,ad d-nessegzi daɣen tiwuriwn akked d 

usrus n udlis-a.. 

1. Ahil  

Ahil d allal asensegman i yesɛan azal d ameqqran deg uselmed d ulmad n tutlayt, 

acku s yes i yettwali uselmad abrid ara yeḍfer deg uselmed-is, akken daɣ i yettak azal i yal 

armud d ugbur-is, yesegzay-d amek  i d-yewwi ad ilint tidi n temsirin deg tneɣrit.   

Ahil  d adlis i d - tessufeɣ Tesqamut taɣelnawt n wahilen1,  yettwalih iselmaden ɣef 

yimenzayen n teẓri d tarrayin n unekmar asensegman i yettunefken i uselmad n tutlayt deg 

uɣerbaz amezwaru.  Yettak-d i yiselmaden tibadutin n tmiḍranin n unekmar akked usegzi i 

yerzan tirmad n tneɣrit, agbur, askazal, iswan n taggara iɣer ara yessiweḍ unelmad.2  

D aḍris unṣib i yellan d aɣbalu aɣelnaw i uselḥu n  uselmed. Ahil yettaǧǧa anelmad 

akked tarbaɛt tesensegmant ad xeddmen afran i ilaqen i uselmed n yal aswir.3  

Ahil yeqqen srid ɣer tsertit n usegmi n tmurt,  yettawi-as i uɣerbaz iferḍisen ara 

yesselmed, ur yettbeddil ara dima, ɣas beddlen wallalen isensegmiyen id yettefaɣen seg 

wayen i d-isumer, am udlisfus, dɣa akken i t-id-yebder LEWY A . : « zik- nni,ahil aɣurbiz 

yettwaḥsab d tagrumma n tzemmar d tengaiyin i ilaq ad ttwislamdent deg uɣrbaz.Dima 

yettawi-d ɣef tɣawsiwin d tiqburin yerna yettwaselmad war abeddel i waṭas n 

yiseggasen .».Aya yeskanay-aɣ-d dakken ahil aɣurbiz yettaṭṭaf tallit meqqren deg unagraw 

n usegmi,yerna iwakken ad ibeddel ilaq ad d- yeḍru ubeddel  ameqqran deg tsertit n usegmi 

n tmurt. 

     Arrat-a ad naf deg-s : iswan d tzemmar iɣer ara yaweḍ unelmad ɣer taggara n 

ulemmud-is,am usnerni n uswir-ines n tutlayt, asebɣer n umawal-ines,uẓẓu -ines deg yidles-

is,agt.*4 

 

 

 
1 Commission nationale des programmes 
2 BALLI Naima, 2009/2010, « L’enseignement du lexique en classe de langue : des objectifs aux pratiques de 

classe (cas de classe de troisieme année primaire) à constantine », Tazrawt n Master, Tasedawit n Mentouri, 

Qsentina, asb. 27.  
3 KENZ Sandy,2017, « les notions de référentiel, curriculum, programme : quelle définition pour de futurs 

enseignants ? », deg synergies France, uttun 11, pp [133-147], asb 143.    

* « Traditionnellement, le programme scolaire était considéré comme l’ensemble drs compétences et matières 

devant être enseignées à l’école. Très souvent, il répondait à des traditions séculaires et était enseigné sans 

aucun changement pendant des années. » 
4 LEWY ,Arieh,1992,L’élboration des programmes scolaires à l’echelon central et à l’echelon des 

écoles,UNESCO :Institut international de planification de l’éducation,Paris,Gauthier-Villars ,asb.13. 

Ahil yesɛa azal d ameqqran deg unnar n uselmed,Acku fell-as i yebna ugbur n yal 

tanga ara yettwaslemden. 

2.Amnir n usemres n udlis n tmaziɣt (arrat n useddu) 

2.1. Tibadutin  

Yettuneḥseb d aɣbalu agejdan n tanga n uselmad s usnas n usenfar d termad n 

uselmed d ulmad n tutlayt.  

Yella-d i usishel n tegzi ugar id ssesnen deg  wahil. Amnir n usemres n udlis d 

akemmel n wahil akken daɣ « d allal asensegman n tikti n uselmed » *1 

Amnir yettas-d d afus n tallelt i uselmed deg umahil-is, yes-s i yezmer ad yessemres 

deg tneɣrit tirmad n wahil. Deg tbadut i d-yefka warrat n useddu n wahilen n tusnakt n 

tesnawit deg Fransa,ad naf : 

         « Arraten n useddu-i yemmugen i yiselmaden sɛan […] imedyaten n useddu n kra n 

tlufa d tektiwin ɣef yiluɣma, ɣef leqdicat n usnas neɣ ɣef tegnatin unekcum ɣer 

tmiḍranin ;yesfaqay-d daɣen ɣef wayen i izemren ad d- yili,d ayen i yettaǧǧan aselmed ad 

iḥader iman-is ɣef kra n tlufa .Ulac deg warraten-a tamara deg useqdec n wahil […] »*2   

         Ilmend n tseddart-a, ad d – nefhem  amnir n usemres  (arrat n useddu)  yettili gar   

ifasen n yiselmaden kan, yettwellih -iten ɣef tarrayin n useddu n tmesirin d wamek  i zemren  

ad d-ssuddsen iluɣma, d leqdicat daɣen n usnas, d wamek i zemren daɣen ad d-gren 

inelmaden ɣer kra n tmiḍrant tamaynut. Rnu ɣer wannect-a, yettwellih  iselmaden ɣef 

wuguren i zemren ad d-mmagren deg tikli n temsirin-nsen,iwakken ad ẓren amek ara 

ḥadren.Ayen akk i d- yettasen deg warraten n useddu d iwellihen kan i yettɛawanen 

iselmaden deg tikli n wahil,mačči d tuqqna i ten-teqqnen. 

 

 
* «Les documents d’accompagnement- destinés aux professeurs – contiennent […] des exemples de traitement 

de certaines questions et des idées d’exercices, de travaux pratiques ou de situations propres à introduire des 

notions ; ils signalent egalement des prolongements possibles, offrant ainsi aux professeurs sur certaines 

questions un recul rassurant. Rien dans leur contenu ne constitue une obligation du programme […] »   
1 Ahil n tutlayt n tefransist, aseggas wis kraḍ, 2004, Asb.11. Deg Balli Naima, 2009/2010, l’enseignement du 

lexique en classe de langue : des objectifs aux pratiques de classe (cas de classe de troisième année primaire) 

à Constantine. Tazrawt n Master, Tasedawit n Mentouri, Qsentina, asb.28.  

* « (……) Des documents du travail indispensable pour l’enseignant et source d’apprentissage pour l’élève » 
2 Document d’application des programmes de mathématique (classe de seconde, de première ES et S, 

terminales ES et S), duǧumber 2005, direction de l’enseignement scolaire – bureau du contenu des 

enseignements, France, Eduscol, asb.2.  

2.2. Tawuri n umnir n usemres  

Amnir n usemres  yemmug-d i yiselmaden, d wid id-yettheggin idlisfusen, akk d 

imawlan n yinelmaden.Deg waya tawuri-ines  

  -  Yessegzay-asen -d ugar ayen i d- yettunefken deg wahil s tbadutin akked  iwellihen. 

  - Yettɛawan aselmed deg usnas n wahil. 

 - D almad yebnan ɣef tzemmar. 

  -D almad yebnan ɣef yiman d leqdic s ugraw. 

 -Yettawi-d isallen ara yeǧǧan inelmaden ad fken ameynut deg wayen yerzan tasensegmit, s 

uqader n yiswan id yettunefken deg wahil. 

.-Arrat-a ;yessefk ad isebgen amek ara telḥu tegzemt tasnalmudant                                                         

taseddart taseddart.1 

Da ad d- negzu arrat yettak-d iwellihen ɣef wayen id-yettunefken akk deg wahil , s usbeded 

n yiswi agejdan n tugzimt ,d wassaɣ ara yilin gar tegzemt tasnalmudant yezrin ,d tin i d-

iteddun akk d beṭṭu n tugzemt ɣef wacḥal n temsirin. 

3.Asissen n udlisfus  

 Deg wayen yezrin nefka-d tibadutin n wahil d umnir n usemres(arrat n 

useddu).Tura,ad  nesbadu adlisfus imi d yiwen n wallal i sɛan  daɣen tixutert deg unnar n 

uselmed.   

Yettuneḥseb d aɣbalu agejdan n tanga n uselmad s usnas n usenfar d termad n 

uselmed d ulmad n tutlayt.  

Adlisfus d adlis n ulmad  yebḍa d tigezmin, i yellan ilmend n tiram n wakud. 

Tigezmin-a ttwasedawent s lmended n wahil unṣib, ttwaqnent ta ɣer ta ilmend n tzemmar n 

unelmad2. 

Adlisfus d adlis i d-yettafaras uɣlif n usegmi,anda i nettaf iswan n wahil ttwasuddsen 

d timesirin  ilmend n uswir n yinelmaden, d umhaz-nsen deg ulemmud.D allal n usemres n 

 
1   Commission nationale de programmes, Cadre générale du document d’accompagnement du curriculum du 

cycle moyen, Ministère de l’éducation nationale, 2016, asb.3.  
2 NEFOUSSI Abdelkrim, 2014-2015, conception du manuel scolaire (cas de 2ème année du lycée Benguella 

Touati), Mostaganem, asb.17.  

wahilen deg tneɣrit ama seg tama n uselmad neɣ n yinelmaden akken it-id- yesbadu uneqqis 

n uɣlif n usegmi afransis : 

             « Adlisfus,(…) d allal asnalmudan, iswi-ines amezwaru d aṣiweḍ n tmussniwin i  d-

yussan deg wahilen unṣiben n usegmi aɣelnaw, s wudem i yuddsen  i yettemhazen ; d allal 

asensegmi, yettak-d i uselmad d unelmad  isullal(n uselmed neɣ n ulemmud) i wawway n 

tmussniwin neɣ n tzemmar, i yellan d iswan n wahilen-a. »*1  

           D allal i yesɛan tixutert meqqren deg tigawt tasnalmudt,yes-s i ttawḍent tmussniwin 

i d-yettwaheyyan deg wahil ɣer tneɣrit s wudem usrid d iḍrisen,d timesirin, d iluɣma,d 

yilugan… yettɛawan aselmad iwakken ad yessiwed izen, ma d inelmaden yettawi-ten srid 

ɣer ulemmud-nsen,imi kullec deg-s yettwasuddes ilmend n uswir-nsen, yessishil-asen ad d-

wwḍen ɣer tmussni ,d useqdec n tzemmar. 

3-2 Tiwuriwin n udlisfus : 

 Adlisfus  d arrat n uxeddim yesɛan  tiwuriwin deg tigawt n uselmed  ;  yes i ttlahaqent 

tmussniwin i d-yettunefken deg wahil ɣer tneɣrit ; deg wayen i d -ittedun ad nebder kra  n 

twuriwin  

3.2.1.Tawuri Taɣbalant : 

                   D allal i yettwasexdamen i usnas n warraten unṣiben. 

3.2.2.Tawuri tallalant  

    D aseqdec asensegman n udlisfus,aneggaru-a yessisin-d tarrayin n ulmad,akken daɣ 

yeskanay-d tirmad,ixeddem taɣessa i umhaz. 

3.2.3Tawuri tarratant  

         Adlisfus yettak-d tagruma n warraten anda tannayt yewwi-d ad tesemhez allaɣ n 

uṣenqeḍ. 

           

 

*Outil didactique, son objectif premier est de décliner, de manière organisée et progressive, les savoirs définis 

par les programmes officiels de l’Éducation nationale ; outil pédagogique, il fournit à l’enseignant et à l’élève 

des supports (d’enseignement ou d’apprentissage) pour l’acquisition des connaissances ou des compétences 

visées par ces programmes. 
1 Ministère de l’éducation nationale. Ministère de l’enseignement supérieur et de la recherche, yulyu 2010, le 

manuel scolaire à l’heure du numérique une « nouvelle donne » de la politique des ressources pour 

l’enseignement, Aneqqis uṭun 2010-087, France, asb.6.    

3.2.4. Tawuri tasnaktant  

        Tseddaw idles akked tumast n tmurt neɣ n temnaḍt . Adlisfus d lemri asnaktan i 

iḥerzen asekkud n tigemmi tadelsant taɣelnaw 

3.3. Asrus n udlisfus 

Adlisfus d win i yettɛawanen deg usileɣ n tiɣeṛmi. Adlisfus yeqqen ɣer tsertit 

tasinant n usegmi tasnilsant 

3.3.1.Asrus asnektan adelsan 

 Adlisfus yewwi-d ad iqader ayen yesɛan tixutert deg tmetti akked tigemmi 

taɣelnawt. Akken daɣen yewwi-d ad iseḥbiber ɣef trawsa n tidmi n unelmad. 

3.3.2.Asrus asensegman 

 Adlisfus d win yeṭaffaren ahil, ad naf deg-s timussniwin i yeddan d uswir n 

unelmad  

3.3.3.Asrus ussnan 

 Adlisfus d allal i yettɛawanen anelmad i wakken ad yesɛu tazmert n usenqeḍ. 

Anelmad yewwi-d ad yezmir ad yerr ɣef iseqsiyen i yerzan tudert n wass-a.1  

 

 

 

 

 

 

 
1 NEFOUSSI Abdelkim, 2014-2015, kif aɣ, asb.17. 

Taggrayt  

S wakka i yekfa uḥric-a wis kraḍ n teẓri d tesnarrayt, i deg d-nemmslay ɣef 

warraten unṣiben , nessegza-d tiwuriwin-nsen akk d usrus  n udlisfus, nufa-d  d akken 

arraten-a  d allalen isnalmudanen iḥeqaniyen s wayes id d- yettili uwelleh ɣef tikti n tikli n 

ulemmud.   

 

 



 

 

 

 

 

 

 

 

 

 

 

 

Aḥric 3 :  

Tasnarrayt 

Tazwert 

Yal amahil ussnan yewwi-d ad ibedd ɣef kra n tesnarrayt, aḥric-a yesɛa tixutert. Ma 

yella ulac-it ur nezmir ad t-neḥseb d leqdic ussnan. Deg uḥric-a ad nessisen akk iferḍisen i 

d-negmer akken ad tbedd tezrawt-a. 

Deg tazawara, ad d-nemmeslay ɣef ufran n usentel d yiswi-is, syin ɣer-s, ad d- nawi 

awal ɣef ufran n unnar, akken daɣ ad d-nessisen tarrayt  d wallalen i nesseqdec i wakken ad 

nexdem tasleḍt i wammud.   

Iswi n umahil-a d asissen n tsekkiwin n yiluɣma yettwasqedcen deg udlisfus n uswir 

wis ukkuz n uɣerbaz amazwaru d wazal n yiluɣma n umawal.  

1. Afran n usentel  

Amawal yesɛa azal d ameqqran deg yal tutlayt, acku yettuneḥsab d aferḍis agejdan n 

tutlayt, acku fell-as i tbedd teywalt, amawal d ul n tutlayt. 

Deg tezrawt-a nerra lwelha ɣer yiluɣma swayes yettuselmad umawal deg tmaziɣt, s 

wakka nettwali tlaq tazrawt am ta. Mi nmuqqel ɣer leqdicat isnalmudanen n tmaziɣt 

yemmugen  ɣef usentel-a nufa llant tezrawin yettwaxedmen fell-as.1 

Ɣas akken llant tezrawin i d- yewwin ɣef uselmed n umawal, maca d tid id- yewwin  

ɣef uɣebaz alemmas d tesnawit. Leqdic-nneɣ  ad yawi ɣef  uswir nniḍen ,wa d aɣerbaz 

amezwaru ; deg uswir -a , inelmaden  ur sɛin ara tikti ɣef wayen yerzan tutlayt n tmaziɣt  d 

aseggas -nsen amezwaru ,anda ara ẓren awalen imeynuten n tutlayt-a. 

2. Iswi n usentel 

Aselmed n tmaziɣt yettili-d s tarrayt n usenfar. Iswi n tarrayt-a, tefka azal i teywelt, 

d usnerni n tmussniwin : tamussni- tilin, tamussni tigin i  yesdukulen inelmaden d uttekki-

nsen deg ulmud. 

Deg wayen yerzan aselmed n tmesirin n umawal,deg tarrayt taqburt , ad naf timesirin 

n umawal ttwaɛezlent ɣef tirmad nniḍen am tɣuri d tegzi n uḍris, tjerrumt… 

Seg mi id d-tenulfa tarrayt-a tamaynut n usenfar , tegla-d s ubeddel ameqqran deg 

tigawt n uselmed n temsirin n umawal, imi  timsirin d tid yeqqnen ugar-asent, amawal- nni 

id yettwasumren i uselmad yeqqen srid ɣer yiḍrisen iɛeddan ya, rnu ɣer-s,  yal tagzemt tesɛa 

amawal imeẓli, aya yesbanay-d awalen d wid ara d- yettuɣalen s tuget deg termad n tegzemt-

nni. S wakka anelmad ur sxelḍent ara tlufa. Deg yal tegzemt ad yesɛu kkuẓ  n wawalen neɣ 

ugar ara yelmed. 

Ihi, iswi n wahil-a ma yella iluɣma n umawal id-yettwasumren deg udlisfus 

ssnernayen tizemmar n unelmad, rnu ɣer waya, ad d-nessisen tisekkiwin d wazal n yiluɣma 

akken daɣen, ad nẓer ma yella arraten unṣiben fkan azal i temsirin n umawal. Anect-a ad yili 

 
1 HAMATA Sihem d HAMDI Naima,2013 ? « Aselmed d ulmad n umawal deg uɣerbaz alemmas aswir wis 

ukkuẓ », Tazrawt n Master, université de Bejaia.  

HAMMAMA I Hadjer,2011-2012, «  La place de l’erreur d’orthographe en classe de 4 annéé moyennes a 

Béjaia ».,Tazrawt n Master,Tasdawit n Bgayet. 

s tesleḍt ara neg i warraten unṣiben n uswir wis ukkuẓ n uɣerbaz amezwaru (ahil, Arrat n 

useddu n udlis n tmaziɣt d udlisfus).  

3. Afran n unnar   

Nefren aswir wis ukuẓ n uɣerbaz amezwaru,  acku ulac leqdicat ɣef uswir-a. rnu ɣer-

s, ahil n uswir-a d ayen yellan d amaynut, inelmaden werǧin ɣran tamaziɣt, i tikelt 

tamezwarut ad lemden tutlayt. ur sɛin ara tikti ɣef temsirin n umawal d ayen i aɣ-yeǧǧan  

nefren aswir-a, ad nwali azal i as-fkan i umawal deg uselmed n tutlayt n tmaziɣt.  

4.Asissen n wammud 

Ammud-nneɣ d isallen i d-nekkes seg warraten unṣiben (ahil,arrat n useddud 

udlisfus) n uswir wis ukkuẓ n uɣerbaz amezwaru. Deg wayen yerzan tasleḍt, ad neg tasleḍt 

i yiferdisen icudden ɣer uselmed n umawal . 

5.Titwilin n ugmar n yinefkan 

I wakken ad neg tasleḍt i warraten unṣiben  : ahil, arrat n useddu n udlis n tmaziɣt, 

adlisfus. Neseqdec tarrayt n tɣuri taɣarant . Ilmend n Gaspard Claude ,tarrayt-a teskanay-

d «  tumant s yimḍanen, igemmaḍ yettili-d usenfali-nsen s talɣa tumḍint. Tarrayt-a tezmer 

ad tettwidem s ttawil (sondage, asenqed12 ». 

Taɣuri taɣarant (qualitative) d tafakust i aɣ-yettaǧǧan ad nesebgen tiktiwin, d yisallen 

igejdanen deg kra n uḍris yuran. 

Aya yessutur-d taɣuri  tuṣliḍt, taɣuri n usenqeḍ d taseddart ara yessiwḍen ɣer tneflit 

n tedmi taɣarant, i wakken ad nesenqeḍ adlis, yewwi-d ad nefhem izen yefren deg-s, aḍris i  

izemren ad yettwiṣenqeḍ  yettwafham. Taɣuri taɣarant d tedda d tegzi talqayant n yisalli.  

Deg wayen yerzan ahil d warrat n useddu, ad d-nekkes akk iferdisen  icudden ɣer 

uselmed n umawal am :yiswan,tizemmar assaɣ yesɛa umawal akked yiferdiṣen-nniḍen n 

tutlayt am tjerrumt atg . 

 

*Dans un travail de recherche, l’étude quantitative permet de prouver ou démontrer des faits en quantifiant 

un phénomène. Cette technique d’étude utilise le questionnaire ou le sondage 
2 Claude Gaspard,(page consulté 20/07/2020),étude quantitative et qualitative :définition et 

differences,Adresse URL :https //www.scribb.fr/méthodologie/ 

https://www.scribbr.fr/methodologie/questionnaire/
https://www.scribbr.fr/methodologie/sondage/

Ma yella d ayen yerzan tasleḍt n  udlisfus,  ad neg tasleḍt i tmesirin d yiluɣma n 

umawal, ilmend n wayen neẓra deg teẓri, , ad d-nessisen tisekkiwin n yiluɣma yettwaseqdcen 

deg udlisfus n uswir wis ukuẓ n uɣerbaz amezwaru. I wakken ad neṣṣiweḍ ad nesissmel 

tisekiwin-nni nesseqdec tarrayt tasmektant( quantitative) 

Taggrayt  

Ɣer taggara n uḥric-a, nessasen-d akk iferdisen n tesnarrayt i ɣef tbedd tezrawt -

nneɣ, ayen ara neḍfer i wakken ad d-nerr ɣef ugnu n umahil -nneɣ « Ma yella iluɣma n 

umawal ssnernayen tizemmar timawalin n yinelmaden »,  tarrayt-a n taṣledt n wammud ara 

aɣ-yessiwḍen ɣer yiferdiṣen n tririt n usteqsi d turdiwin n tezrawt. 

Tazwert 

 Tazrawt-a terza aselmed n umawal s yiluɣma deg uswir wis ukuẓ deg uɣerbaz 

amezwaru tesɛa iswi ɣef wazal i s yettunefken i umawal deg warraten unṣiben, akken daɣen 

tettnadi ma yella iluɣma n umawal ssnernayen tizemmar timawalin n unelmad.  

 Deg uḥric-a n tesleḍt, ad nwali ma yella mmeslayen  ɣef umawal deg wahil d umnir 

n usemres  n udlis n tmaziɣt, akken daɣen ad nwali iluɣma n umawal i d-yellan deg udlisfus 

ma ttɛawanen inelmaden deg usnerni n tzemmar-nsen timawalin. iswi n waya d tirirrit ɣef 

turdiwin  n umahil-a i d-yeqqaren : ahil d umnir n usemres ur fkin ara azal i temsirin n 

umawal ; iluɣma n umawal ssnernayen tizemmar timawalin n yinelmaden.    

1.Taselḍt n wahil  

Deg uḥric-a, ad neg tasleḍt i wahil wis ukuẓ, ad nwali tiktiwin akk i d-yefka wahil 

ɣef temsirin n umawal , seld taɣuri talqayant n wahil-a nessaweḍ nekkes-d kra n yiferḍisen 

yesɛan assaɣ d umawal ama d ayen icudden ɣer yiswan akked d tzemmar. Ha ta wamek 

yebḍa wahil. 

1.1. Iswan n uselmed n tmaziɣt n uswir wis ukkuẓ n uɣerbaz amezwar 

Deg uḥric-a n  ulmad, ahil yerra tamawt i kraḍ n tirmad (timawt, taɣuri, tira). Deg 

tazwara bedren-d azal i yesɛa  umawal deg timawit  i yinelmaden imezɣawalen akked 

iɛrabawalen  .Ahil yefka azal i yinelmaden, imezɣawalen akked  iɛrabawalen deg tegnatin n 

teywalt i yettaǧǧan ad gezzun izen slan.   

ɣef wakka nnan-d : « (….) Anelmad amezɣawal neɣ win ur nelli d amezɣawal, yettili 

deg tegnatin n teywalt it- yettaǧǧan igezzu anamek amatu n yizen yesla »*1    

 Aya  yeskanay-d d akken ahil ur d yecliɛ ara d yinelmaden imazɣawalen kan, maca 

yefka tegnit i yinelmaden iɛrabawalen akken ad ssenfalayen s timawit d ayen ara ten -yeǧǧen 

ad ttmeslayen deg tegnatin n teywelt, ad izmiren ad fehmen anamek n wawalen iwumi slan. 

         Akken daɣen id nnan : «  (….)Askatu n wawalen d tefyar d yiḍrisen islan »*2. 

Deg wayen neɣra ad negzu ahil yerra lwelha i wazal i yesɛa umawal deg timawit ama i 

yinelmaden imezɣawalen ladɣa i yinelmaden iɛrabawalen.iswi n umahil-a d akken 

inelmaden-a ,ad izmiren i usexzen d ceffu ɣef wawalen iwumi slan. 

1.2. Tizemmar 

1.2.1. Timawit 

Deg uḥric-a n tzemmar nufa-d ahil yemmeslay-d ɣef tezmert n umawal deg timawit 

i yimezɣawalen d iɛerbawalen, annect-a iban-d deg tseddart-a  

• Tazmert n useqdec n tinsiwelt yettwagemren*3  

 
* « (….) L’apprenant amazighophone ou non amazighophone aura été initié dans des situations de 

communication significatives pour lui permettre de comprendre le sens global d’un message écouté »  
1Ahil n tutlayt n tmaziɣt aswir wis ukkuz n uɣerbaz amezwaru, 2016, Aɣlif n usegmi aɣelnaw asb.10. 

* « (…) mémorise aisément les mots, les phrases et les textes écoutés »  
2 Kif.asb.  

* « (…) il utilise à bon escient le vocabulaire acquis »    
3Kif. Aɣ asb.16. 

• Aseqdec n umawal  i yemsasan yinelmaden *1 

• Tiffin  n wawalen yettwassnen i tegzi n unamek *2  

Da ad negzu ahil yerra azal i umawal ladɣa amawal i nnumen sseqdacen yinelmaden 

deg tneɣrit ad d-nerr tamawt d akken amawal yesɛa assaɣ d teywelt ; acku awalen  i lemden 

ya   deg tneɣrit i ten yettaǧǧan ad gzun izen iwumi slan ,akken daɣ ad ssmersen awalen-nni 

i uṣṣiwed n tktiwin -nsen . 

Akken daɣen, id-nufa-d tikti nniḍen deg uḥric-a, iccudden  ɣer uferḍis n umawal 

• Awway n umwal umris deg tegnatin n (tudert, tawacult, timetti) *3 

Tikti-a tessawaḍ inelmaden imezɣawalen ad ssnernin timussniwin-nsen deg tutlayt-

nsen tayemmat. Annect-a ad yili s usemres n yinelmaden i umawal i ɣran yakan deg kra n 

tegnatin n uselmed.  

1.2.2. Taɣuri  

Taɣuri n uḍris s umata tettili-d ama d taɣuri timsiwelt ama d tasusmant . Ad d-naf, 

ahil yewwi-d awal ɣef wazal  yesɛa  umawal i yinelmaden imezɣawalen d wid ur nelli d 

imaezɣawalen.  

« Asenfali n yinelmaden s timawit send taɣuri tasusant n yiḍrisen yemxalafen ilmend 

n tegzi d tmussni n wawalen yettwasnen d wid ur nettwassen ara »*4. 

 Da ad naf ahil yerra tamawt i tixutert n umawal deg tɣuri d tegzi n uḍris. Imi tirmad-

a d angal unamek n uḍris, ttɛawanent anelmad deg tegzi n uḍris. S tɣuri tasusmant d timsiwelt 

 
* « (…) il utilise un vocabulaire adapté » 
1 Ahil n tutlayt n tmaziɣt aswir wis ukkuz n uɣerbaz amezwaru, 2016, aɣlif n usegmi aɣelnaw asb.12. 

* « (…) repérer les mots connus pour acceder au sens » 
2 Kif. Aɣ asb.14 

*« (…) acquérir par le contexte le vocabulaire usuel de la vie familial, sociale »    
3Kif.asb. 

* « (…) faire réagir verbalement les eleves à la suite d’une lecture silencieuse de textes variés pour vérifier 

la compréhension, la reconnaissance des mots connus et essayer de comprendre d’autres mots non connus » 
4 Kif. Aɣ asb.16 

* «  (…) L’élève produit des textes courants courts de formes divers adoptées à son age et son niveau 

d’apprentissage »  

• Production des phrases simples  

• Dicter des mots et des phrases au moyen de l’image 

• Ecrire des mots et des phrases sous la dictée 

• Il copie correctement et lisiblement un paragraphe du manuel 

• Il tient compte des lignes et des interlignes en respectant différents formes et graphèmes.  

anelmad ad yegzu anamek n wawalen i yessen deg uḍris, rnu ɣer-s ad i nadi  ɣef unamek n 

wawalen ur yefhim ara deg uḍris.     

1.2.3. Tira  

I yinelmaden imezɣawalen akked  inelmaden iɛarbawalen nufa-d d akken deg uḥric-

a yesdukkel gar tmussniwin n umawal akked tjerrumt. Dayen i d-sskanay tseddart-a : « Tira 

n yiḍrisen iwezlanen i yesɛan taɣessa yemgaraden, yeddan d leɛmer-nsen d uswir-nsen n 

ulmad » *1  

✓ Tira n tefyar tiḥerfiyin ;inelmaden ṣṣawaḍen ɣer ufares n kra n tefyar tiḥerfyin i 

yesɛan anamek s wawalen i lemden ya .  

✓ Tira n wawalen d tefyar s ttawil n tugna ;aya yeskanay-d d akken inelmaden ad 

farṣen kra n wawalen d tefyar ilmend n wayen yellan deg tugna -nni,  

✓ Tira n wawlen d tefyar s tzabut ; da aselmad ad d- yefk kra n wawalen ad d- farṣen  

yinelmaden s ttawil n tzabut,anda ad yesuter deg-sen aseqdec n tekfafin,iswi n waya 

iwakken ad iwali ma yella inelmaden ṣṣawaden ad arun awalen i wumi slan akken 

iwata. 

✓ Tira akken i wata n kra n tseddart deg udlisfus ; da inelmaden ad xeddmen allus i 

kra n tseddart yuran ya deg udlisfus ;iwakken ad aɣen tannumi deg tira, rnu ɣer-s ad 

sɛun tazmert n ufares s tira. 

✓ Tamawt i uzerrig gar tseddarin d uqader n talɣiwin n uwenɣu ;da yessefk ɣef 

yinelmaden ad rran lwelha -nsen  yal mi ara ttarun kra ,tewwid ad ttaqnen gar 

tmussniwin-nsen n umawal akked tid n tjerrumt, acku tira ur tebna ara ɣef umawal 

kan maca tesɛa ilugan n tjerrumt . 

Akken i nwala deg uḥric-a, ahil yeqqen amawal ɣer tjerrumt, acku iswi n waya d 

afareṣ , anelmad yessefk ad yesseqdec timmusniwin-is n umawal akked tjerrumt i 

wakken ad yeṣṣiweḍ ɣer ufareṣ n uḍris, yerna yerra azal i uzerrig akk d telɣiwin n 

uwenɣu ,iferdisen-a akk d igejdanen i wakken anelmad ad ifareṣ akken iwata. 

Ɣer taggara tɣuri n wahil-a n useggas wis ukkuẓ n uɣerbaz amezwaru nufa-d d akken 

ahil yerra lwelha i tixutert yesɛa umawal deg kraḍ n tirmad-a n ulmad( 

teywelt,taɣuri,tira) s ttawilat n tugna, tazabut, adlisfus, nufa-d daɣen ahil ur 

 
1 Kif. Aɣ asb  

yessemgared  ara gar tzemmar iɣer ara ṣṣiwḍen yinelmaden imezɣawalen d wid ur 

nelli d imzɣawalen. 

 2. Tasleḍt n umnir n usemres   

        Deg wayen yezrin,nga tasleḍt i wahil  n uswir wis ukkuẓ n uɣerbaz amezwaru 

nekkes-d akk iferḍisen iccuden ɣer umawal ,tura ad nɛeddi ɣer taṣleḍt n umnir n usemres n 

udlis n tmaziɣt. 

Deg uḥric-a, ad neg tesleḍt i umnir n usemres n udlis n tmaziɣt n uswir wis ukkuz n 

uɣerbaz amezwaru deg-s ad nekkes akk tiktiwin i d- yewwin ɣef umawal. 

S tɣuri talayant n warrat-a, neddem-d akk iferdisen iccudden ɣer umawal. deg uḥric-

a, nufa-d amnir yesken-d azal yesɛa umawal deg teywalt d umeslay , « Anelmad yewwi-d ad 

yelmed yal ass awalen imeynuten akken ad d-isemɣer timmussniwin-is yerna ad d yissin ad 

d-iselɣu akken i wata deg tegnit n teywalt ama s tira , ama s tmenna »1   

Ma yella deg wanida i d-mmeslayen ɣef yiswan n uselmed n tmaziɣt, nufa-d segzan-

d akken i wata iswi agejdan n umawal. Nnan-d : «  (….) Asiweḍ n unelmad ad yissin ad isel, 

ad yegzu yerna ad ifares tinawin tinawayin s wayen yelmed ama deg umawal ama deg tutlayt 

n yal ass » 2 

 Deg tseddart-a ad d-negzu, d akken ahil yessumer-d aṭas n tirmad(taɣuri,tira akked 

taywelt) s yezmer unelmad ad yesnerni timussniwin-is deg unnar n umawal ad naf rran 

tamawt i kraḍ n tirmad -a : taɣuri, tira, taywalt.  

2.1. Iswan n uselmed deg uswir wis ukkuẓ.  

 Deg uḥric yerzan iswan n uselmed , nufa-d tiktiwin iccudden ɣer umawal yewwi-d 

fell-asent umnir n usemres n udlis n tmaziɣt,seknen-d azal i yesɛa umawal deg tirmad n 

tɣuri,tira d teywelt 

- Asluɣmu n yinelmaden i uselɣu deg tegnatin n tudert : asenqed, asuter d uselɣu. 

- Asiweḍ n unelmad ad yissin ad isel, ad yegzu yerna ad d-ifares tinawin timawayin s 

wayen yelmed ama deg umawal, ama deg tutlayt sumata. 

- Asiweḍ n unelmad ɣer  wukruẓ n tzemmar deg tmenna, deg tegnatin n umeslay d tira. 

 
1 Amnir n usemres n udlis n tmaziɣt aseggas wis ukkuz 2017/2018. Aɣlif n usegmi aɣelnaw. Asb.08. 
2 Kif. Aɣ. Asb.03. 

- Uẓẓu n wazalen idelsanen d yiɣermanen deg wallaɣ n yinelmaden akken ad ten-

smersen deg tudert-nsen n yal ass. 

 Deg tseddart-a  arrat yessumer-d aṭas n tirmad s yezmer unelmad ad yessnerni 

timmusniwin -is deg unnar n umawal.ad naf rran tamawt i kraḍ n tirmad-a taɣuri,tira d 

teywelt ti ttɛawanent aṭaṣ inelmaden deg teywelt d tira imi d wa i d iswi agejdan n  ulmad n 

tutlayt.  

       Mmeslayen ɣef yidles d tixutert yesɛa umawal deg yidles ;  nnan-d akken  ayen ara 

asen yettunefken i yinelmaden ɣef yidles d tɣerma yettaǧǧa -ten ad ten ssmersen deg tegnatin 

n tudert -nsen n yal ass,  deg waya ad negzu arrat yerra azal i yidles n tmaziɣt imi amawal d 

yiwen uferḍis i yettɛawanen inelmaden ad issinen idles n tutlayt n tmaziɣt .. 

2.2. Iferdisen n tutlayt   

 Deg wayen yerzan iferdiṣen n tutlayt nufa-d d akken amnir n usemres yefka -d 

tiktiwin ɣef temsirin n umawal : 

      Deg yisenfaren imezwura i wumi ttunefken yizewlen-a  : «  ad neg takalast n 

usmil » ; «  ad nesker takerḍa n usnubget » , a awalen kan yerzan asentel n tegzemt d yigiten 

n umeslay i d- nerra. Maca deg yisenfaren ineggura : «  ad  nesker tuḍfist i uselfu n yimdanen 

ɣef uḥareb n tdawsa » ; «  ad nesker tullist tameẓẓyant s tneqqisin n tmucuha id-negmer » 

,tewwi-d ad  tettwaxedem temsirt n umawal akken ad gezzun yinelmaden tinawt ara slen neɣ 

ara ɣren yerna ad izmiren ad smrsen awalen ay d – lemden, deg urmud n usenfali s tira . Deg 

temsirt n umawal ,daɣen tewwi-d daɣen ɣef uselmad ad d-yefren awalen yeddan d usentel d 

tegnit n useɣred(n usidef). 

-Aselmad,ad yessexdem,s tuget,igiten n umeslay neɣ awalen yeddan d usentel ay d- 

yefren,deg tegnatin n teywelt iwatan akken ad ten-lemden yinelmaden-is. 

   Da ad negzu d akken iswan n temsirt n umawal deg yisenfaren imezwura 

mmgaraden ɣef yiswan  n temsirt n umawal deg yisenfaren ineggura . 

Akken daɣen ,i d -nufa amnir yefka-d kra n yiwellihen,amek yessefk ad illint temsirin 

n umawal. 

 Amnir deg uḥric-a,yessegza-d akken iwata amek tuwi-d ad illint temsirin n umawal 

(iswan), s wawal -nniḍen  imeskaren n warrat -a mmalen-d akk ayen ilaq  akken ad mmagent 

akken iwata timesirin-a n umawal. 

Tasemlilt  

 Ɣef taggara n tɣuri n umnir n usemres iwumi neqqar arrat n useddu n uswir wis 

ukuz n uɣerbaz amezwaru, nufa-d ahil yemmeslay-d ɣef umawal am tixutert-is deg unnar 

teywalt, iswan-is  . syin ɣer-s , nufa -d daɣen arrat  yemeslay -d ɣef wamek yessefk ad illint 

temsirin n umawal ,yerna yesken-d azal  i yesɛa  umawal deg tmussni n yidles amaziɣ Imi 

amawal d ttawil s wayes ara yessiweḍ unelmad ɣer tmussni n yidles. 

      Nerra tamawt d akken  amnir ur yessemgared ara gar wazal yesɛa umawal i 

yimezɣawalen  akked iɛrabawalen .iswi agejdan n umawal d asiweḍ n unelmad ad yissin ad 

isel,ad yegzu yerna ad d- ifares tinawin tinawayin s wayen yelmed ama deg umawal ,ama 

deg tutlayt s umata.  

 Akken nwala arrat-a n  uswir wis ukuẓ n uɣerbaz amezwaru yemmeslay-d ɣef 

temsirin n umawal ugar n wahil n useggas wis ukuẓ .Dɣa ad d- nini d akken amnir yerra 

lwelha i temsirin n umawal. 

3.Adlisfus  

3.1. Tasleḍt n temsirin n umawal deg udlisfus : 

Deg uḥric-a, ad neg tasleḍt i temsirin d yiluɣma n umawal yellan deg udlisfus n 

useggas wiz ukuẓ n uɣerbaz amezwaru. Deg-s , ad nwali timiḍranin iccuden ɣer  umawal i 

d-yettwasumren i uswir-a d yiluɣma,d tmelmadin, annect-a iwakken ad d-nerr ɣef turda tis 

snat n leqdic-nneɣ i d-yeqqaren :  iluɣma n umawal snernayen tizemmar timawalin n 

unelmad.  

Adlisfus n useggas wis ukkuẓ, yebḍa d isenfaren, llan ukuẓ n yisenfaren : 

- Ad d-neg takalast n usmil . 

- Ad d-neg takarḍa n usnubget . 

- Ad d-nesker tuḍfist i uselfu n yimdanen ɣef tdawsa. 

- Ad d-nesker tadlist tameẓẓyant s tmucuha d tneqqisin , ad tt-nsenked i yismilen-

nniḍen . 

Yal asenfar, yebḍa d tigezmin llant gar snat ar kraḍ n tegzimin 

Asenfar 1 : - ad d-snekdeɣ iman-iw (isem taɣara). 

                   - ad d-snekdeɣ iman-iw (azemz d wadeg n tlalit). 

                   - ad saliɣ takerḍa-w taɣurbizt. 

Asenfar 2 : - Ad d-snubegteɣ ɣer umulli-inu s yizen ameẓẓyan (SMS). 

                   - Ad d-snubegteɣ ɣer usfugel n yennayer s « internet ». 

                   -Ad d-snubegteɣ s tkarḍa ɣer tmeɣra n tikci n warrazen. 

 

Asenfar 3 : - Ad lemdeɣ isilifen yelhan akken ad selfuɣ imadanen ɣef tdawsa . 

                   - Ad seḥbibreɣ ɣef tdawsa-w s ufran n tgelliwin yelhan. 

                   - Ad d-mmleɣ tinufa n waddal i useḥbiber ɣef tdawsa . 

  

Asenfar 4 : - Ad sleɣ 

                  -Ad d-alseɣ 

Yal  tagzemt tebḍa d timsirin : tegzi n uḍris , amawal, iferdisen n tutlayt ( tirawalt, 

tajerrumt, afares s tira). 

  Deg leqdic-nneɣ,nerra lwelha ɣer temsirt n umawal imi deg yal tagzemt ad d-naf 

yiwet n temsirt n umawal , akken ad naf deg ukkuẓ n yisenfaren mraw yiwen ( 11) n temsirin 

. 

   Deg tazwara, ilaq ad d-nini ulac timsirin tizrayanin ɣef umawal , timsirin ttilint d 

agraw n yirmad i d-yettawin ɣef kra n tmiḍranin icudden ɣer umawal am takenwa, 

tanmegla... 

3.1.1.Tamsirt tamezwarut  « Tinfaliyin n uzulu » 

   Deg temsirt-a, yettwasumer-d i yinelmaden ad d- isinen awalen igejdanen i 

yeqqnen ɣer tenfaliyin n uzulu, ad naf deg temsirt-a fkan-d azal n ukkuẓ n wawalen i d-

yewwi ɣef yinelmaden ad ten-lemden d wi : azul /ansuf /ar tufat /tanemmirt, deg tazwara n 

temsirt almi taggara ad naf d awalen-a i d-yettɛawaden sumata. Deg wayen yerzan tamsirt-a 

s timad-is , ad naf teqqen srid d temsirt n « tɣuri d tegzi n uḍris » , imi ula tamsirt n tɣuri d 

tegzi n uḍris tewwi-d ɣef tenfaliyin n uzulu. Ma d awalen  i  d-fkan deg temsirt-a sumata , d 

win i yeddan akk d uswir n yinelmaden imi d aseggas-nsen amezwaru n ulmad n tmaziɣt. 

3.1.2.Tamsirt tis snat « Ayyuren/Imḍanen » 

       Deg temsirt-a, yettwasumer-d i yinelmaden ad issinen ayyuren akk d yimḍanen,da fkan-

d azal i ukkuẓ n wawalen i d-yewwi ɣef yinelmaden ad ten-lemden d wi :Yennayer/ Yunyu/ 

Mraw/ Mraw d sin .Deg wayen yeɛnan tamsirt-a s timad-is, ad naf teqqen srid d temsirt 

n «  tɣuri d tegzi n uḍris » s uzwel-a «  Ad sleɣ,ad d-sekneɣ deg tugna », imi ula d tamsirt n 

tɣuri tettmeslay ɣef wayyuren d yimḍanen.Aya yeskanay-d awalen i d- yttunefken deg 

tmesirt-a iwulem aswir n ulmad n yinelmaden. 

3.1.3.Tamsirt tis kraḍ « Amawal aɣurbiz » 

       Deg temsirt-a yettwasumer-d i yinelmden ad issinen amawal aɣurbiz,fkan-d kra n 

yimedyaten n wawalen i d-yewwi ɣef yinelmaden ad ten-lemden am :Alug /Imru/ Takfaft/ 

Tanesramt, s wawalen imaynuten ara yesnerni unelmad amawal-is , arnu ɣer waya sumren-

d tignatin n usemres iwatan anda ad ten-yesmres unelmad , ad naf tamsirt-a teqqen ɣer 

temsirt tamenzut «  taɣuri d tegzi n uḍris », imi d tin i d-yewwin ɣef umawal aɣurbiz . awalen 

i yettusmersen deg temsirt-a  cudden  akk ɣer usentel  «  amawal aɣurbiz » ,ulac awal yeffɣen 

i usentel -a .D ayen ara yeǧǧen anelmad ad yefrez gar umawal aɣurbiz akked imawalen 

nniḍen «  am umawal n usfugel n yennayer ». 

3.1.4.Tamsirt tis ukkuẓ  « Aktawal n yizen » 

      Deg temsirt-a yettwasumer-d i yinelmaden ad issinen ad sxedmen aktawal n 

yizen ,sumren-d kra n wawalen d imaynuten yewwi-d ɣef yinelmaden ad ten-lemden akken 

daɣ s wawalen-a ad snernin amawal-nsen am :Asnubget/ Amulli / Asefk / Asfugel. Ad naf 

tamsirt-a teqqen srid d temsirt n « tɣuri d tegzi n uḍris », imi d tin i d-yewwin ɣef umawal n 

uktawal n yizen .Ma d awalen n temsirt , d wid i yeddan akk d uswir n yinelmaden , imi d 

aseggas-nsen amezwaru n ulmad. 

3.1.5.Tamsirt tis semmus « Amawal n usfugel n Yennayer » 

       Deg temsirt-a yetwasumer-d i yinelmaden ad issinen amawal n usfugel n yennayer,fkan-

d kra n wawalen d imaynuten yewwi-d ɣef  yinelmaden ad ten-lemden :Tumert 

/Yennayer/Sarameɣ /Ad nesfugel.Ad naf tamsirt-a d tin yeqqnen srid d tin n « tɣuri d tegzi n 

uḍris », imi d tin i d-yettmeslayen ɣef usfugel n yennayer ,ad naf azwel-is d wa « Amenzu n 

yennayer » dayen id d- yemalen dakken qqnen-t deg ugar-asent .Deg wayen yerzan awalen 

n temsirt, ad naf ddan akk d uswir n yinelmaden, imi d aseggas-nsen amezwaru n ulmad. 

3.1.6.Tamsirt tis sḍis « Amawal n tinnubga » 

       Deg temsirt-a yettwasumer-d i yinelmaden ad lemden amawal n tinnubga, fkan-d azal n 

ukkuẓ n wawalen d imaynuten yewwi-d ɣef yinelmaden ad ten-lemden d wi :Takerda / 

Tinnubga/ Tamert/ Akraḍyur. Ad naf tamsirt-a teqqen srid ɣer temsirt n « tɣuri d tegzi n 

uḍris »,imi d tin i d-yewwin ɣef umawal n tinnubga,ad naf azwel-is « Tameɣra deg uɣerbaz-

nneɣ ». Deg wayen yerzan awalen yettwasqedcen deg temsirt, ad naf ddan akk d uswir n 

yinelmaden , imi d aseggas-nsen amezwaru n ulmad. 

3.1.7.Tamsirt tis sa « Amawal n tezdeg » 

       Deg temsirt-a yettwasumer-d i yinelmaden ad issinen amawal n tezdeg,ad naf tamsirt-a 

teqqen d temsirt n « tɣuri d tegzi n uḍris », imi d tin i d-yewin ɣef umawal n tezdeg. Ma deg 

wayen yerzan awalen yettusqedcen deg temsirt-a d awalen yeddan d uswir n yinelmaden , 

imi d wid yesexdam yal-ass, Md : Sired /Anzaren/ Accaren,... 

3.1.8.Tamsirt tis tam « Amawal n usentel » 

       Deg temsirt-a yettwasumer-d i yinelmaden ad issinen amawal n usentel, ad naf tamsirt-

a teqqen srid d temsirt n « tɣuri d tegzi n uḍris », imi d tin i d-yewin ɣef umawal n usentel, 

ad naf mmeslayen-d deg-s ɣef tuččit yelhan ,akken daɣ tamsirt n uḍris n tɣuri t-mmeslayed 

ɣef yiwen n usentel. Ma deg wayen yerzan awalen , ad naf llan wawalen ddan d uswir n 

unelmad am : Imensi/ Taɛebbut/ leɛqel, akken daɣ, ad naf awalen ur ddin ara d uswir n 

yinelmaden am :Tanezzayt / Tanalt / Tagemgimt, d awalen ur yenum ara yesexdam-iten 

uqcic, d wid ara as-d-yasen waɛren deg ulmmud-nsen . 

3.1.9.Tamsirt tis tẓa « amawal n waddal » 

 Deg temsirt-a yettwasumer-d i yinelmaden ad issinen amawal n waddal, ad naf 

tamsirt-a teqqen srid d temsirt n « tɣuri d tegzi n uḍris », ad naf azwel n uḍris n tɣuri « Azal 

n waddal », dayen i d-yemmalen dakken qqnen-t deg ugar-asent . Ma deg wayen yerzan 

awalen n temsirt i d-sumren, ad naf d wid yeddan d uswir n yinelmaden ,Md : Tazzla/ 

Ddabex/ Anrar. 

3.1.10.Tamsirt tis mraw « Amawal n yiɣersiwen » 

    Deg temsirt-a yettwasumer-d i yinelmaden ad issinen ismawen n yiɣersiwen d 

wanda tidiren, ad naf tamsirt-a teqqen srid d temsirt n « tɣuri d tegzi n uḍris », ad naf azwel 

n uḍris n tɣuri » Itbir d tweṭṭuft », dayen i d-yemmalen d akken qqnen-t deg ugar-asent. Ma 

d awalen n temsirt , ad naf d wid yeddan d uswir n yinelmaden ,Md : Izem/ Tagerfa/ Inisi. 

3.1.11.Tamsirt tis mraw yiwen « Amawal n usentel » 

    Deg temsirt-a yettwasumer-d i yinelmaden ad issinen amawal n usentel,tamsirt-a 

teqqen ɣer temsirt n « tɣuri d tegzi n uḍris » azwel-is « Mqidec bu lehmum », imi amawal n 

temsirt n umawal d win i d-kksen seg temsirt n tɣuri, d win i d-yuɣalen deg temsirt n umawal 

, Md : Tteryel / Tagella/ Amerkub,..., ma deg wayen yerzan awalen n temsirt, ad naf d win 

yeddan d uswir n yinelmaden ,Md : Lmakla/ Xdem / Mqidec. 

  Deg temsirin-a seg( 1 )almi d (6 )anelmad yewwi-d ad yessin awalen igejdanen i yellan d 

tisura  i tutlayt ,iluɣma n temsirin-a ad naf aɣawas-nsent yebna ɣef : 

         -Aḍris ameẓyan yebnan ɣef wawalen ara ad yegzu unelmad. 

         -Alaɣmu amenzu d adiwenni. 

         -Alaɣmu wis sin d awalen ara ad d-yales unelmad s temsiwla igerrzen. 

       Seg temsirt tis sa (7) armi d tis mraw yiwen (11) anelmad yesɛa, yessen, yelmed , 

yessexdem aṭas n wawalen i d-yerna ɣer umawal-is seg temsirin yezrin ihi d lawan anda ara 

yawi awalen i yeqnen ɣer tudert n yal ass, tafekka-s, tumert-is, turart-is, d lawan anda ara 

yezmer ad yesqdec awalen deg tefyar, ad d-naf iluɣma cudden ɣer  

      - tuqqna n wawalen ɣer tugna  

      - akemmel n wawalen s yisekklen  

      - akemmel n tefyar s wawalen 

      - asemres n uknaw d unemgal 

          Anelmad ad yexdem assaɣ gar tmussniwin yesɛa d wawalen imaynuten i d-yewwi seg 

temsirt akken ad yesenfali, ad yemmeslay ɣef tudert-is, tafekka-s d wayen i d-yezzin i tudert 

n yal ass deg uxxam, deg ubrid, deg uɣerbaz, d yimawlan-is neɣ d yimdukal-is. 

          Timsirin n umawal n udlisfus aswir wis ukkuẓ d asnerni n umawal i d-yellan yakan 

deg yiḍrisen yezra unelmad deg tgezmin yemxalafen, imi tamsirt n umawal d tagnit ideg 

aselmad yessebɣar amawal n unelmad s wawalen imaynuten akken ad ismɣer timussniwin-

is,anda i d-ttasent temsirin-a d iluɣma kan. 

           Deg temsirt n umawal, yettili-d ufran n kra n wawalen yeddan d usentel n uḍris n 

tɣuri ad ten-yelmed unelmad deg usatal-nsen, ad yernu ad-isumer tignatin n usemres iwatan 

ideg ara yesluɣmu unelmad iman-is, anda ara yesexdem aknawen, inemgalen n wawalen neɣ 

asuddes d usuddem, deg yal tamsirt n umawal ad yeɛreḍ uselmad ad yesiqreb anamek n 

wawalen i unelmad s tarrayt ilaqen i usentel ilaqen . 

Deg udlisfus n uswir wis 4 n ulmmud amezwaru, ur nettaf ara timsirin n umawal am 

temsirin-nniḍen, imi bnanat ɣef yiluɣma kan, iluɣma n temsirin n umawal ussan-d ilmend n 

uswir n unelmad , imi d aseggas amezwaru n ulemmud n tmaziɣt,  nezmer ad d-nini d aktazal 

i tmussniwin n unelmad yeẓra yakan deg tegzemt ( taɣuri, tajerrumt , tirawalt), s yiluɣma 

icudden ɣer usemres n wawalen imaynuten ara yesnerni unelmad amawal-is deg tutlayt. 

3.2.Timelmadin n temsirin n umawal 

Deg temsirin-a n umawal,iselmaden d iluɣma kan i iselmaden deg temsirin , ad naf 

timelmadin d tid yemgaraden deg temsirin-a , ma neqqel ɣer temsirin i d-yettwasumren deg 

udlisfus, deg temsirin timezwura seg (1) almi d (6) ad naf timelmadin tezzint ɣef snat n 

tigawin i d-yewwi unelmad ad tent-yexdem deg tazwara akken ad yelmed awalen imaynuten 

( ad isel, ad yales) ad yeqqen ayen i d-yesla d tugna yerna ad yales i yettwali.Ma neqqel ɣer 

temsirin seg (7) ar (11) ad naf timelmadin qqnent ɣer yimeyagen am : err, qqen, smed, fren 

. 

3.3.Tasensekka  n yiluɣma n umawal n udlisfus 

 Ilmend n wayen nwala deg teẓri , nufa-d deg udlifus ttwaseqedacent aṭas n  

tsekkiwin n yiluɣma n umawal, ihi ad d-nessisen tisekkiwin n yiluɣma i nufa deg udlisfus 

akken iggten : 

 3.3.1.Iluɣma n yilmawen  

D tasekka n yiluɣma i nufa s waṭas deg udlisfus anda  Llan sa (7), deg ulaɣmu-ya 

,yessuter deg unelmad ad d-yaf isekkilen, awalen neɣ tinfaliyin , s yes-sent ara d-yeččar 

ilmawen i yellan deg wawal, tafyirt neɣ aḍris d ameẓẓyan . 

Amedya (tugna u 01)t i d-nekkes deg udlisfus n uswir wis ukkuẓ ,asbter 83. 

  

 

 

 

Tugna Uṭṭun 01 : Iluɣma n yilmawen 

3.3.2.Iluɣma n tuqqna(tayuga) 

Da  llant sḍis (6), deg ulaɣmu-a yessuter deg unelmad ad yeqqen neɣ ad icudd gar 

sin n yigrawen n wawalen neɣ n tenfaliyin akken i yezmer ad yili gar ugraw n wawalen neɣ 

n tenfaliyin , anelmad ad yeqqen seg ugraw amenzu d wayen i t-iwulmen deg ugraw wis sin. 

Amedya (tugna u 02) i d-nekkes seg udlisfus n uswir wis ukkuẓ, asbter 106. 

Tugna Uṭṭun 02 : Iluɣma n tuqqna (tayuga) 

 

 

  3.3.3.Iluɣma n tugna  

Iluɣma s tugna llan daɣen s waṭas imi ad naf sḍis (6), d iluɣma iwulmen i unelmad 

ameẓẓyan deg useggas-is amenzu n tutlayt Tamaziɣt , anda ara ad yessuter deg-s ad 

yessenfali ɣef kra n tugniwin ama d adiweni neɣ ad tulsa ara ad yales s timawit neɣ s tira . 

Amedya (tugna u 03)i d- nekkes seg udlisfus n uswir wis ukkuẓ, asbter 11. 

Tugna Uṭṭun 03 : Iluɣma n tugna  

 

 

 

  

 

 

 

 

 

 

 

3. 3.4.Iluɣma n tulsa ( ad d-yales) 

Ad naf sḍis n yiluɣma ladɣa deg temsirin timenzuya  anda anelmad akken yebda 

ilemmed awalen d imaynuten , ihi ad nessuter deg ad d-yales s timawit i kra n wawalen 

akken ad qqimen deg wallaɣ-is. 

Amedya (tugna u 04) i d-nekkes seg udlisfus n uswir wis ukkuẓ,asbter 11. 

Tugna Uṭṭun 04 : 

 

 

 

 

 

 

 

 

 

 

 

 3.3.5.Iluɣma n ufran 

llan sin n yiluɣma deg udlisfus , deg ulaɣmu-ya, ad nessuter deg unelmad ad yextir 

gar waṭas n tririyin akken ad d-yaf  tiririt i seḥḥan . 

Amedya (tugna u 05) i d-nekkes seg udlisfus n uswir wis ukkuẓ,asbter 106. 

Tugna Uṭṭun 05 : Iluɣma n ufran  

 

 

  

 

 

 

 

 

 

 

 

 

 

3.3.6.Iluɣma n usezwer : 

Yella  yiwen n ulaɣmu kan , alaɣmu-a yettak-d i unelmad agraw n wawalen , 

tinfaliyin, tifyar, uṭunen ad d-yessuter deg-s ad ten-yesizwer deg udlisfus . 

Amedya (tugna u 06) i d-nekkes seg udlisfus n uswir wis ukkuẓ,asbter 115. 

Tugna Uṭṭun 06 : Iluɣma n usezwer  

 

 

3.4.Tafelwit n tsekkiwin n yiluɣma n umawal (acḥal n tikkal i tuseqdcent tsekkiwin-a) 

   Timsirin 

 

iluɣma

 

Tamsirt 

    1 

Tamsi

rt 

    2 

Tamsi

rt 

    3 

Tamsi

rt 

    4 

Tamsi

rt 

    5 

Tamsi

rt 

    6 

Tamsi

rt 

     7 

Tamsi

rt 

     8 

Tamsi

rt 

     9 

Tamsi

rt 

     10 

Tamsi

rt 

     11 

amḍa

n 

iluɣma s 

yilmawen 

/ / / / / / 2 2 2 / 1 7 

iluɣma n tuqqna / / / / / / 1 2 1 1 1 6 

iluɣma n tugna 

 

1 1 1 1 1 1 / / / / / 

 

6 

iluɣma n  

tulsa 

1 1 1 1 1 1 / / / / / 6 

iluɣma n ufran / / / / / / / / / 2 / 2 

iluɣma n 

usezwer 

/ / / / / / / / / / 1 1 

Amḍan n 

yiluɣma  
                                                        28  

 

Awennet  

       Seld tasleḍt, nufa azal n sḍis n tsekkiwin i yettwasqedcen deg udlisfus : iluɣma s 

yilmawen , iluɣma n tuqqna, iluɣma n tugna, iluɣma n tulsa, iluɣma n ufran, iluɣma n 

usezwer. Deg wayen yerzan tasleḍt i nga i yiluɣma-ya n umawal, akken n wala yakan timsirin 

n umawal d iluɣma kan , 

Deg sḍis n tsekkiwin i nufa , tineggura-ya ttwaseqdacent 28 n tikkal . deg wayen 

yerzan tisekkiwin yettwaseqdacen s waṭas , nufa-d : iluɣma  s yilmawen, iluɣma n tuqqna, 

iluɣma n tugna , iluɣma n tulsa, ineggura-ya ṭṭfen amur d ameqqran deg umḍan akemmali 

(25 seg 28) . Tisekkiwin-a sɛan-t iswi d asensegmi , ttɛawanent  deg usnerni n tzemmar n 

yinelmaden deg taywalt neɣ deg tira .Tisekkiwin yeṭṭfen adeg wis sin deg temsirin-a : Iluɣma 

n ufran, iluɣma n usezwer s wazal n (3 seg 28) , wi daɣen sɛan azal meqqren deg ulmad n 

tutlayt yerna ssifsusen s waṭas almad maca ur ttwasqedcen ara s waṭas deg temsirin-a n 

umawal . 

3.5.Imeyagen yettwaseqdcen deg udlisfus (Bloom) 

             Ilmend uqcic ameẓyan deg uɣerbaz « Bloom » yexdem iswiren ilmend n gemmu n 

unelmad , llan sḍis seg win isehlen almi d win yuɛren( aswir yuḥwajen timussniwin lqayen) 

Iswiren i yexdem « Bloom »1 d wiyi : 

3.5.1. Tussna (tamussni)  

  Dayen ara ad d-yesmekti unelmad seg wayen yessen yakan, ad d-yagem seg 

tmussniwin yesɛa. 

 
1 Taxonomie de Bloom,(yemẓer ass 16 /07/2020),Ministère de l’éducation nationnale français de 

l’enseignement superieure et de la recherche,académie Clermont-Ferrand,deg tansa : 

http://Fr.wikipedia.org/wiki/TaxonomiedeBloom,asb 1-7. 

3.5.2 Tegzi  

  D tazemert n unelmad akken ad yegzu anamek n tɣawsiwin, anamek n yisallen ayen 

ara ad t-yeğğen ad tent-yessexdem. 

3.5.3. Asnas  

  D tazemert n unelmad akken ad yessexdem timussniwin-is deg ulemmud amaynut . 

 3.5.4. Tasleḍt   

D tazemert n beṭṭu n tmussniwin akken ad yegzu assaɣen i yellan gar-asent a unamek 

s wacu i d-ttwabnant. 

3.5.5. Tasemlilt  

D tazemert n unelmad akken ad yessemlil timussniwin , akken ad yebnu tamussni 

tamaynut s wayes ara ad d-yaf tifrat i wuguren . 

 3.5.6. Aktazal    

D tazemert  n unelmad ad yektazel ayen yexdem, neɣ ayen i d-yufa deffir mi yeɛreḍ 

ad yerr ɣef usteqsi neɣ ad d-yaf tifrat i wugur deg ulemmud-ines. 

        Deg udlisfus imi d aseggas amezwaru n ulemmud n tmaziɣt, anelmad mazal ur yesɛi 

timussniwin lqayen deg tutlayt, ad naf akken imeyagen yettwaseqdcen llan kan seg uswir 

amezwaru (tamussni) almi d aswir wis kraḍ ( asnas), anelmad deg uɣerbaz amezwaru ur 

yezmir ad yexdem tasleḍt d tsemlilt d uktazal ɣef waya ad naf imeyagen i yellan deg yiluɣma 

n umawal d : mmqel / ales/sel (tamusni) ,(tegzi) , err/ qqen/ smed / fren (asnas). 

4.Aserwes gar igemmaḍ n umnir n usemres d wahil d wid n udlisfus 

        Ma nesserwes igemmaḍ-a ɣer wayen i d-nufa deg amnir n usemres d wahil n useggas 

wis ukkuẓ n uɣerbaz amezwaru, ad d-naf  iluɣma  d temsirin n umawal n udlisfus ṭafaren 

ayen id-nnan deg umnir n usemres akked wahil . Ad naf deg yiluɣma n udlisfus, anelmad 

yewwi-d ad yessin awalen igejdanen i yellan d tisura i tutlayt , ad isel ,ad yales, ad yelmed , 

ad yesexdem aṭas n wawalen , dayen ɣef wacu i d-mmeslayen deg umnir n usemres , nnan-

d : « (…) ad yessiweḍ unelmad ad yissin , ad isel, ad yegzu, yerna ad ifares s wayen yelmed 

ama deg umawal ama deg tutlayt n yal ass »1 

 
1 Amnir n usemres n udlisfus n tamaziɣt aseggas wis ukkuẓ,2017 /2018, Aɣlif n usegmi aɣelnaw.asb.03. 

        S wakka anelmad yezmer ad yessnerni timussiwin-is deg unnar n umawal. Ma yella 

d ahil n uswir wis ukkuẓ n uɣerbaz amezwaru , ad naf dakken yerra lwelha i kraḍ n tirmad( 

timawit, taɣuri,tira ) , kraḍ n yiferdisen-a  ad naf iluɣma n udlisfus tezzin ɣef wanect-a, imi 

deg temsirin n umawal ad naf deg yal tamsirt anelmad isexdam kraḍ n yiferdisen-a ladɣa deg 

temsirin timenza ad ten-af i kraḍ n yiferdisen-a , aḍris ameẓyan anda ad yesexdem taɣuri, 

daɣen ad naf alaɣmu s tugniwin anda ad yesexdem timawit, akken daɣ ad naf iluɣma anda 

ad isexdem tira. Sumata ad negzu akken timsirin n umawal d yiluɣma-s zgan qqnen ɣer 

wayen i d-yusan deg umnir n usemres d wahil. 

         Ma nwala amek yessefk ad illint temsirin-a , ad d-naf timsirin-a yella-d umseḍfer-

nsent ilmend n yiswan, imi nufa sduklent kra yiswan deg yiwet n temsirt , dɣa nezmer ad d-

nini timsirin-a ttɛawanent inelmaden ad ssiwḍen ɣer kra n tzemmar, imi iluɣma-nni ussan-d 

ilmend n uswir n yinelmaden , imi d aseggas-nsen amezwaru n ulemmud , annect-a yettbin-

d deg talɣa amek i ttwaxedment temsirin-a , timsirin timenza yewwid ɣef unelmad ad yelmed 

awalen igejdanen n tutlayt , syin ad ten-yesexdem deg temsirin tineggura . 

Tasemlilt  

      Timsirin-a n umawal, yellan deg udlisfus  n uswir wis ukkuẓ n uɣerbaz alemmas 

mgaradent ɣef timsirin-nniḍen am tid n tjerrumt neɣ tirawalt, imi d agraw n yiluɣma kan i 

d-yettawin ɣef kra n tmiḍranin . Deg yal tamsirt, nufa-d ttwasumren-d seg 2 ar 4 n yiluɣma. 

Deg wayen yerzan amḍan n tsekkiwin n yiluɣma n umawal, nufa-d 6 n tsekkiwin . Ma 

nserwes amḍan-a ɣer umḍan n tsekkiwin i d-nufa deg teẓri, ad d-naf tisekkiwin yellan deg 

teẓri ur ttwasqedcent ara deg yiluɣma n umawal n uswir wis ukkuẓ n uɣerbaz amezwaru, ala 

snat n tsekkiwin, iluɣma s yilmawen, iluɣma n tuqqna. 

Taggrayt 

 

Ɣer  taggara n uḥric -a n tasleḍt, ideg nga taɣri talayant i wahil d umnir n usemres 

iwumi neqqar arrat n useddu n uswir wis ukkuẓ n uɣerbaz amezwaru,nessaweḍ ad d-nekkes 

deg -sen akk iferdisen iccuden ɣer umawal ladɣa wid iwumi fkan azal.Iswi n waya,d akken 

ad nwali azal i d as-yettunefken i umawal deg warraten-a. 

 Ilmend n warraten-a ,iswi agejdan i yesɛa umawal d tamussni n wawalen n tutlayt. 

Nwala iwellihen i d-fkan amek yessefk ad illint timesirin n umawal. Akken daɣen i nwala d 

akken amnir n usemres(arrat n useddu) yerra lwelha i temlilt i yezmer ad yesɛu umawal  deg 

tmussni n yidles n tmaziɣt, s wuẓẓu n wazalen idelsanen yiɣermanen deg wallaɣ n 

yinelmaden akken ad ten-smersen deg tudert-nsen n yal ass.Aya yeskanay-d amnir n 

usemres(arrat n useddu) yemmeslay-d akken iwata ɣef uferdis n umawal. 

 Deg wayen yerzan tasleḍt tasmektant nga i temsirin n umawal yellan deg udlisfus n 

uswir wis ukkuẓ n uɣerbaz amezwaru nwala timiḍranin iccuden ɣer umawal 

(timelmadin,iluɣma) . Nufa-d d akken iluɣma n umawl ssnernayen tizemmar timawalin n 

yinelmaden.  

Taggrayt tamatut  

Tazrawt-a, tewwi-d ɣef uselmed d ulmad n umawal deg tmaziɣt, i ykecmen deg unnar 

n tesnalmudt ; iswi-s  ad d-nwali ma ahil d umnir n usemres(arrat n useddu) ur fkin ara azal 

i tmesirin n umawal ,rnu ɣer -s ad nẓer  iluɣma n umawal ma ssnernayen tizemmar timawalin 

n yinelmaden, iwakken ad nelḥeq ɣer yiswi-a ad d-nexdem agzul i yiberdan  i neḍfer : 

 Deg tazwara, nefka-d kra n tbadutin tiẓrayanin icudden ɣer usentel-a am tbadutin n 

umawal d tinsiwalt, iluɣma akked warraten unsiben, d anect-a iɣ-d-yefkan afus n tallelt i 

yixef n tesleḍt, syin akkin nga tasleḍt ɣef uḥric n wammud i yellan deg warraten unsiben : 

tasleḍt taɣarant n wahil d umnir n usemres n tutlayt n tmaziɣt, tasleḍt tasmektant n temsirin 

d yiluɣma n umawal yellan deg udlisfus. Seld tasleḍt n wammud-a nessaweḍ ɣer yigemmaḍ-

a : 

 I tiririt ɣef turda tamezwarut i d-yeqqaren ahil d umnir n usemres ur fkin ara azal i 

uferdis n umawal, nexdem tasleḍt i warraten unsiben (ahil, amnir n usemres) deg-s nekkes-

d akk tiktiwin icudden ɣer umawal ,ɣef waya, nufa-d dakken ahil d umnir n usemres 

mmeslayen-d ɣef wayen ilaqen ad yili deg temsirt n umawal, imi seknen-d amek i d-yewwi 

ad ilint temsirin-a, iswan-nsent, isental iɣef yessefk ad d-awwint . S wannect-a nufa-d  akken 

turda tamezwarut n umahil tecceḍ . 

 I tiririt ɣef turda tis snat i d-yeqqaren iluɣma n umawal ssnernayen tizemmar 

timawalin n yinelmaden, nga tasleḍt tasmektant i temsirin d yiluɣma yellan deg udlisfus. 

Deg tesleḍt-a, nufa-d iluɣma n umawal yellan deg temsirin -a snarnayen tizemmar timawalin 

n yinelmaden : 

- Imi timesirin-a n umawal deg udlisfus uddsent d iluɣma akk. 

- Timesirin yellan deg udlisfus qqnent deg ugar-asent md : awalen ad yelmed unelmad 

deg temsirin timenza i t-yettağğan ad isebɣer amawal-is, wa ad isluɣmu iman-is i 

wayen i d-iteddun n temsirin. 

- Iluɣma n umawal ussan-d s talɣa fsusen ddan akked  uswir n ulemmud-nsen, dayen 

ad ten-yeğğen ad ssnernayen tizemmar  -nsen timawalin. 

- Iluɣma i yugten deg udlisfus ad naf d wid n tuqqna d wid s yilmawen, tisekkiwin-a d  

tid i yettaren anelmad d imegli , akken daɣ it-ttɛawanent ad yesexdem alaɣ-is. 

- Iluɣma n temsirin n umawal i yeskazalen inelmaden deg wayen yerzan tizemmar-

nsen iẓran-ya deg tirmad am( tɣuri d tegzi n uḍris, tajerrumt,...). 

Ilmend n waya , turda tis snat i d-yefka umahil-a id yeqqaren iluɣma n umawal 

ssnernayen tizemmar timawalin n yinelmaden tseḥḥa. 

Leqdic-nneɣ yekcem deg unnar n tesnalmudt, nextar asentel-a acku nebɣa ad d-

nawi amaynut imi amawal d aḥric agejdan i yesɛan tixutert deg ulmad n tutlayt, deg-s 

nesken-d amek issnarnayen iluɣma n umawal tizemmar timawalin n yinelmaden, swakka , a 

win yufan , ad yili usekcem n tsekkiwin timaynutin n yiluɣma n umawal ugar n wayen i 

yellan yakan, akken daɣ ad sɛunt iswan i ferẓen . 

Γer taggara, nessaram leqdic-a ad d-yawi kra n umaynut i uselmed d ulmad n 

yiluɣma n umawal deg uɣerbaz amezwaru deg uswir amezwaru-nsen n ulemmud n tmaziɣt, 

akken daɣ ad ilin leqdicat ara d-yawin ɣef temsirin n umawal n uɣerbaz amezwaru, imi  

xussen leqdicat drus i yellan, i wakken ad yili umhaz n umawal deg tutlayt n tmaziɣt. 

Agzul 

        Asentel-nneɣ yewwi-d ɣef uselmed d ulmad n umawal deg tmaziɣt deg unnar n 
tesnalmudt iswi-is ad d-nwali ma ahil d warrat n useddu ur fkin ara azal i temsirin n 
umawal, rnu ɣer-s ad nẓer iluɣma n umawal ma snernayen tizemmar timawalin n 
yinelmaden. 

        Nga tasleḍt i warrat n useddu s tɣuri taɣarant, akken daɣen neseqdec tarrayt 
tasmaktant ɣef yiluɣma yellan deg udlisfus. 

        Nessawweḍ ɣer yiswi n taggara i d-yeqqaren iluɣma n umawal snernayen 
tizemmar timawalin n yinelmaden. 

 Awalen isura : 

       Amawal - iluɣma – tasnalmudt – adlisfus- arrat n useddu 

